
lzina:
Inamba yokufonela:

ZWUMULINGILILWA MUNSHAJI YOYU:

INdebo iMbuya yamazhuba wose ilopangilwa kukubhancha kuti ukubuke
mu Whi lya Mwali zhuba nezhuba. Bala chipilo yechi usinolabuka akale
utondejele inyaya yacho munawi.

Namata munamato akale ulebeleke indebambeli yokuleba nokudimbwa,
ubimba Mwali kuti beshinge mubupenyu bubo.

Tobeleja kubala ibhayibhili mukukwikwijana akale namakwalo okundilambeli
ulayijika kutila kuti usimise kuwisisa kuko iWhi lya Mwali akale ubake
makwendelo awo okulamba uli muna lye,

Pawunoshingisa lukwalo Iwechipilo yechi mazhuba wose, lingilila iwhi lya
Mwali likutungamila, likusimisa, akale likusenga mukuzunda.

Shanta munshaji uwo na Mwali kupindila mu Ndebo iMbuya yamazhuba
wose, Mwali bekukombolele.

Ndebambeli Uebert Angel



NWOKUZWIPILA

Indebo Imbuya yokuzwupila mazhuba wose iwhi lye ndebambeli iyo yezhuba akale
bulibushe bwama kristo bulolingililwa pezhulu nobuchenjeli yakakwalwa kuti ipe
zwunesimba, nokuleba mazhuba wose indebambeli jilolingilila kutabilila banobala
benda kubupenyu bulokongelwa na Kristo, bulinemiji munshanduko jozwuyayijo akale
nezwakatondejelwa zwa Ndebambeli Uebert Angel. Ibhiswa muzwugaba zwuna, yoku
kuzwupila kunopambulwa kuswikila kwalo kujinyika akale kupo munduji
jlosiyanasiyana kuti kuzunde kumiswa ki ®a duji akale kubona kuti Indebo
jinoshandula bupenyu jinowanika nyika jose. Namamwe makwalo matatu,
Yabakulwana, Bachinokubuka, nabacheche, Indebo Imbuya yamazhuba wose
yolmzwwmwrniyendebambeikuduwalwachobe isimisa jimhuli kuti
jikubuke par pela mukudimb ez j

UEBERT NA BEVERLY ANGEL
Mukunyanya kobushe boluzobo munshaji wose
musumilo, Uebert na Beverly Angel
bakaboneka belimawhi amubhudilila
mukukobela Indebo Imbuya yechipiwo cha
Mwali (Euangelion) akale besenga mbeli isumilo
ye ndebambeli jinyika jose. Sabashambaji
banotungamila mumakwalo anesimba ananga
seHondo jomumpepo, Bhenki Lyomunamato,
Isimba Lyomumpepo Lyabadimbwi, Bupenyu
Bunokwendeswa Nechipiwo, akale ne Indebo
Imbuya yokuzwupila Mazhuba wose,
bakapanga chipo chinoboneka kuzwulayijo
zwama kristo. Bezibikana nomubono wabo,
kubumba, akale nesimba Ilyobutungamili

bekwendeswa  nokuzwupil k L

kupalaja zwakatondejeiwa zwe Ndebo lmbuya
akale nokushala Isimba lye chipiwo cha Mwali
(Euangelion). 3

BWATATU, WENCHENA 1

VEyya

GODHNENS

KUDIMBWA KUNONANGATILA

BaHebhelu 10:36 (NAMBYA)
Umokwelela kuba nomwoyondefu, yopo, kana wapeja kuta kuda kwa
Mwali, utubule kutambula chibimbiso.

Ndakabona ma Kristo belamwa munshaji nshomanana kusanu kwatikana
chichenamiso chabo, asi wisisa yozwu: unshobo wokudimbwa wa Mwali
unonangatila. Awutosiya, kunyala, kana kuzwipila mukubojekwa mwoyo.
Mwoyondefu akutoba kumilila mubututa asi ulomusa nechibimbo chokuti
Mwali bachata zwabakaleba. Yoyu nshobo wokudimbwa wa Mwali
unolamba kukwendeswa nokujiliswa kana kubwilizwa mushule nokuti
kunobona chibimbiso chilopelela kale. Kudimbwa komwoyondefu
kunokubiga pechimo kuti zwutikane zwuzhele.

Yopo nshaji ukukweja kudimbwa kuko, mwoyondefu unokuvumila.
Pawunogala ukanangatila, lebeleka iWhi, akale gala ukalindila, chibimbiso
chiichatikana, nokuti Mwali atiba nhu wokuti anganyepa. Zwuleba kuti
UChata zwanoleba nonshaji uWhe akale nonshaji wemhuli iyo, bhizimusi,
nonshingo mugole yelino lyamafuta anochenamisa!

&/ MUNAMATO WANASI

Tate, simisani kudimbwa kwangu kunangatile ndisinolamwa.
Ndinotambula chipiwo chomwoyondefu chilomusilijwa mukubimba iWhi
Lyenu ngweno nalini mu Zina lya Jesu.

W INDEBAMBELI YOKULEBA
Kudimbwa kwangu kunonangatila. Ndinobhatilila kuzwibimbo zwa Mwali

kuswikila ndabona zwutikano, ndisundayija bupenyu bwangu kuchimo
chipya chechipiwo nolunyalalo, mu Zina linesimba lya Jesu! Kujani iShe!

& FUNDILAMBELI il 365 KUGUNDUJANA BHAYIBHILI -
EE)
== ULAYUIKE *— ZHUBA 182

BaHebhelu 6:12 Luka 12:32-59; Jimbo 70-71

Hu o IS
PANOBHUDA BULONGWA

BWECHOKOMENDE

BaFilipi 4:19 (NAMBYA)
Koga Mwali wangu uchamupa zwose zwamunoda kupindila mubushe
Bubwe mulukujo Iwa Kristo Jesu.

Kucheneka ndalama jijo kuna Mwali kunotanga nokuziba iYe elimabhudilo.
Mishingo, mabhizimusi, akale nemwenya migwagwa, asi Mwali iYe ndiye
unopa. Kana kubimba kuko kwashanduka kuva mukutubula kuko kunda
mukuwanda Kukwe, kuyeyesesa kunopele simba akale lunyalalo lunozhaja
mwoyo uwo. Kupa kwa Mwali akujilotalwa namamililo ezwobushe. Unopa
kuva mubushe Bubwe mulukujo, kusijili mubushoma bwenyika.

Kana ukasiya ndalama jijo mumaboko awe, Unopamija bushe, unozhula
mikoba isijiloyeyeka, akale ebamba zwupo zwomumpepo. Kubimba Mwali
nendalama jijo atoba kuti azwunanshingo; buchenjevu buloshambijika. Yoyo
mweni wozwunu zwose unoziba kuti bana Babe unobalela chini mumwaka
yose. Mwali, wakapamija ihobe mbili nozunkwa zwushanu kulyisa banhu
zwihulu zwushanu unokulingila ibhizimusi iyo ne mhuli iyo mugole yelino
lyamafuta anochenamisa!

%/’ MUNAMATO WANASI
Tate, ndinomuvumila kuti ndimwi mabhudilo nompi wangu. Ndinotula
indalama jangu mumaboko enu, ndibibamba kutubula kwenu pezhulu
pamakwendeselo wose. Pamijani bushe bwangu, akale zhulani mikoba
yomumpepo! Amen.

lﬁ‘ INDEBAMBELI YOKULEBA

Mwali chibhudilo changu. Ndinosiya ndalama jangu mumaboko aWe akale
ndikwende mukupiwa kumumpepo. Bushoma atoba lubazu lokulebeleka
kwangu; abutozha pelyo nami mu Zina lya Jesu.

.

NDILAMBELI | 365 KUGUNDUJANA BHAYIBHILI -
==ULAYUIKE *— ZHUBA 183
Jimbo 121:1-2 2 Ndungulujo 21-22; Acts 25

MWALI UMOMUNSHAJI

1 Pita 5:10 (NAMBYA)

Koga Mwali wechipiwo chose, wakatishoba mulukujo lulwe lusinopela na
Kristo Jesu, mushule mokushupeka munshaji mfupi, uchakutani
mukololoke, mubakike, musimiswe, emugajike.

Tinonamata Mwali unamwoyo ndefu mukuta Kukwe nasu. Unoshobwa
kwayi ndi Mazhuba Antolo. Mwoyondefu uWe ulosungililwa mumayeyelo
onshaji. Lukwalo lunoti makole chihulu anokwelana nezhuba limwempela
kunayiye. Mwali atogala muzhilo kana mangwana. Unogala kamwempela
nokusinopela.

Zwunowikana ngati zwajilwa kunasu azutofa zwajilwa kuna Mwali. Imbalo
inotibuja kuti Unogala ekazutondejela pakalepo pakati penjabulo. Chido
cha Shadileki, Misheki na Abhediniko kuna Mwali nonshaji wokushupeka
chakamusa kuti engwine mumoto nabo. Mwali bakachincha ibibi lyomoto
kuba bugalo bunotonolela!

Bimba Mwali mushule, nonshaji akale kana wapela moto. Uchaswika
nonshaji konancha bupenyu bubo!

%/’ MUNAMATO WANASI
Mazhuba Antolo, ndinobimba munawi kusanu, nonshaji, akale kwapinda
moto wose. Ngwinani mukushupeka kwangu; kololani, bakani, simisani,
akale ndigajikeni. Shandulani kukwejwa kwangu kube sumikijo akale
nanchani bupenyu bwangu!

W INDEBAMBELI YOKULEBA

Mwali wangu uchaboneka. Unogala elimunshaji, akale chichenamiso
changu achitosiyiwa mu Zina linesimba lya Jesu! Hallelujah!

¢ NDILAMBELI | 365 KUGUNDUJANA BHAYIBHILI -
El5]
E2 ULAYUIKE *— ZHUBA 184

2 BaKorinte 4:17 2 Ndungulujo 23-24; Mishingo 26

MUGIBELO, WENCHENA 4

DAILY

MWALI BANOLONDOTA MITONGO

Daniyeli 7:22 (NAMBYA)

Kuswikila yoyo Wantolo--upo Pezhuluzhulu--wakezha akatonga kubhazu
lyabanhu babe bachena. Nokudalo unshaji wakaswika wabanhu bachena
kuti betole bushe.

Mwali untongi nkulwana kasa una bushe bunotaluka untongo wenyika.
Yopo bupenyu, banhu, kana zwunotikana zwapelela mububi ne
lyamangwana lilyo, Unonyamuka echinche zwabhudiswa. Pana nshaji yopo
pakunoboneka ngati umbengi wawana mvumo yokuma, evala mikoba akale
ekoneja kubhudilila. Koga, somumubono wa Daniyeli, Mwali bakaswika
bakakwala bupya inshalujo yokupejeleja. Wose ndandu womumpepo,
lukwalo Iwamadimoni, akale kupotwa muluji zwajimwa kana Yoyo Wantolo
agala mukutonga.

Kana Mwali betonga munyaya iyo, zwunogala zwutikana zwunodumuka,
lyamangwana linochincha, akale lulemekejo lunobwilizwa. Apana undandu
unomilana kana IShe jije jazunda. Bimba kuti Mwali bane Whi lyokupejeleja
pezhulu pobupenyu bubo. Kojoba zwinu zwikaboneka sofana zwajilwa,
yeya kuti kuswika kukwe kulokosha. Uchangwina nonshaji wesimba
igulwana, akale yozo zwabeboneka sokuzundwa zwuchachincha kuba
isumikijo ichakuja Mwali.
%/’ MUNAMATO WANASI

Tate, nyamukani mutonge kubhazu lyangu. Bwilizani mutongo umbi
wakalebelekwa pezhulupelyamangwana lyangu. Jimani milandu, dumulani
zwubi zwunobwilulula, akale mubwilize lulemekejo. Amen!

W INDEBAMBELI YOKULEBA

Yose mitongo mibi pezhulu peyamangwana lyangu yashandulilwa. Inyaya
yangu yakwalwa kabili mulukujo Lulwe mu Zina lya Jesu.

7

NSONDO, WENCHENA 5

MUNAMATO UNOZHULA MIKOBA ISINOZHULIKA

Mishingo 12:5 (NAMBYA)
Nokudalo Pita wakachengetwa muntolongo. Asi munamato wakatilwa iye
kusinonyetutukwa negubungano kuna Mwali.

Ndakabona kushinga komunamato kunami nezose zulokongela bupenyu
bwangu munechimwe chiimo chandingalebe nechibindi kuti munamato
unoshinga! Imwe mikoba ayitofa yazhulika kuswika munamato wapiwa.
Pita wakabakavalilwa mukati mumagedi ensimbi, ekalindwa namasoja,
akale ekamilila kubulayiwa, asi igubungano lyakanamata. Munamato wabo
wakamusa kungwinila kwengilozi jakapwanya michili, jakazhula magedi,
akale jikabhisa Pita pesina kushupeka.

Yozu zwunoleba kuti apana ijele lilovalwa kasa, apana chimo chilokoma
kasa, akale apana nkoba ulozunwa kasa kuti munamato awungazhule.
Minamato iyo inoshoba ingilozi, inowilijisa zwunangwa zwamadimoni, akale
ibiga chido cha Mwali chiloshambijika. Pawunonamata, zwomumpepo
zwuchaboneka pachena, akale zwinolamba zwuchavuma.

Usityisijilwe nechimo chimukumisa; banechibindi muminamato iyo kuna
Mwali unesimba. Mikoba yawabeyeya kuti yakavalikila atu ichazhulika
pakalepo pawuno shoba iDenga mumunamato.

&/ MUNAMATO WANASI

Tate, pandinobhatana ne Denga mumunamato, zhulani yose mikoba
isinozhulika mbeli kwangu. Itani michili idumuke, magedhi ezhulike, akale
nokungwinila kwengilozi kunyamukile kubhazu lyangu!

W INDEBAMBELI YOKULEBA

Wose unkoba unolambija lyamangwana lyangu unozhulika nesimba
liloshambijika pandinobhata munamato ulosisikana mu Zina lya Jesu.

NDILAMBELI | 365 KUGUNDUJANA BHAYIBHILI -
EEJ ]

ULAYDJIKE ZHUBA 186

Mateu7:7-8 2 Ndungulujo 28-29; Mishingo 27:1-26

IZINA LINOLAYILA ISIMBA

BaFilipi 2:10 (NAMBYA)
Kuti mu Zina lya Jesu chose chivi chichafugama, muzunu zukokudenga,
muzunu zupopenyika, akale nozunu zupopasi penyika;

IZina lya Jesu atoba bala lyokuzibilila; chibhula chipopezhuluzhulu
chinesimba munyika jose isinoboneka neyinoboneka. Pawunolebeleka i
Zina Lilye, unobemusa isimba lizhele lyokumuka Kukwe akale nokuzunda
kwakawana pezhulu pechono, lufu, akale nenhilima. Pe Zina yelo, madimoni
anonjenjemela, malwaji anopelesimba, akale kulongeka kuloshambijika
kunobakwa.

Isimba linemvumo lilofukiljwa mu Zina lya Jesu linozibikana ku Denga,
linotyiwa kugehena, akale linolemekejwa penyika. Chose chimo, chingaba
nechiki chini, chinokwelela kukotama kana i Zina lya Jesu lilebwa
nokudimbwa. Shingisa i Zina Lilye nechibindi mumunamato, muhondo,
akale nokuleba. Yozo zwawunokonwa kululamika nesimba linoboneka,
unozunda kupindila mu Zina Lilye!

&/ MUNAMATO WANASI

Tate, nechibindi ndinomusa iZina lya Jesu pezhulu pobupenyu bwangu.
Ndinoleba kuti ne Zina lya Jesu, chose chivi ku Denga, pe nyika, akale
nopasi penyika chinofugama mubushe Bubwe. Amen!

W INDEBAMBELI YOKULEBA
Mu Zina linesimba lya Jesu, chose chivi chinolambija lyamangwana lyangu

chinofugama, akale jose wondo jilobigwa pasi pesimba Lilye. Ndinoleba
lunyalalo mubugalo bwangu mu Zina linesimba lya Jesu! Amen.

¢ NDILAMBELI | 365 KUGUNDUJANA BHAYIBHILI -
ElE] L
== ULAYUIKE ZHUBA 187
Mako 16:17 2 Ndungulujo 30-31; Mishingo 28

ISHE JINOSIYANISA

Jimbo 5:12 (NAMBYA)
Nokuti iMwi, iShe, muchakombolela balolulama; neshe muchonkongela
sedabilijo.

Ishe lubala Iwa Mwali lomusiyano pezhulu pobupenyu bonhu. Isimba
linopanga banhu, makwendeselo, akale nemwenya kuti idabile zubhodo
kunawi. Yopo Mwali pabanokukongela neshe, unotanga kudiwa pose
panabamwe.

Josefa wakabeli munyika isili iye, asi ishe ja Mwali jakompambula
mungumba ya Potifa, mujele, akale nomunzi washe Faro. Ishe lubala
lomusiyano lunobigwa na Mwali panawi kuti utondejele kuvumila kukwe
imhuli iyo, bhizimusi, jindalama, akale nemishingo.

Ishe jinonyamula, jinokutaja, akale jinosenga mbeli. Jinodumula
makwendelo, jinonyalaja bapanduki, akale jinozhula mikoba isinozhulwa
nokunangatila. Kana ishe jagala panawi, yozo zwunolema kunabamwe
kunawi zwunoba zwulelu. Ishe atoba chinu chawunotobelela; chinu
chawunozwubiga kuti unyamule kupindila mukuwilila, mukuzuninipisa,
akale nobulyijani na Mwali.

&/ MUNAMATO WANASI
IShe, ndikongeleni neshe sedabilijo. Itani chipiwo chenu chinosiyanisa

chibige lubala muhupenyu bwangu, imhuli, bhizimusi, akale nemishingo,
kuti kuvuma kwenu kuboneke munayizo zwose zwandinota.

W INDEBAMBELI YOKULEBA
Ndilokongelwa neshe jiloshambijika. Ndiloshala, ndilosiyaniswa, akale

ndilonyamulwa kose kwandinonda. Andingabe wokulambwa nokuti ishe
jimulamba jindilebelekela mu Zina lya Jesu.

¢ NDILAMBELI | 365 KUGUNDUJANA BHAYIBHILI -

MWALI UNONDA MBELI KUKO
MUHONDO

Dutolonomi20:4 (NAMBYA)
Nokudalo iShe Mwali wenu uchenda namwi! Uchamulwanila kubabengi
benu, akale uchakupani kuzunda!

Awujakapangilwa kulwana ihondo bupenyu bubo bwose woga. Mwali
unonda mbeli kuko seshasha yondwi, beshinga sonhu wokuneyimwe nyika
inotyisa, benyalaja babengi balobwata, akale bepeje simba butali bwa satani
busanu bwatikana. Kuzunda kunji kwawunoshantolwa nako mazhuba wose
jihondo Mwali janokulwanilga iwi usinoziba.

Kana Mwali benda mbeli kuko, kutya kunopelesimba lyokubhatilila akale
nozwusinowisisika zwunopele simba. Unoma mbeli kwelyamangwana lilyo,
ebona kuti apana chilwaniso chinobumbwa chokulwisana nawi
chingabhudilila. Unshingo uwo kubimba Naye usikotobeleja ne Whi Lilye.
Kana mwali bekulwanila, ihondo jakazunda bamwe jichakunyamula. Ma
uwilile akale uyebele luchijo Iwa She lutikana mundawu jose jobupenyu
bubo! Hallelujah!

&/ MUNAMATO WANASI

IShe, ndani mbeli kwangu muhondo jangu jose mubupenyu. Ndilwanileni,
nyalajani babengi balobwata, kubunyulani tulabwi tusinoboneka, akale
mupojeke jose nzila ja satani mu Zina linesimba lya Jesu. Amen

W INDEBAMBELI YOKULEBA

IShe banonda mbeli kwangu, banondilwanila, akale banondichija. Apana
ihondo ichafukilija lyamangwana lyangu, apana chilwaniso chombengi
chinolongwa nonhu ulotumwa chichalalama kunami mu Zina lya Jesu! IShe
ngabakujwe!

NDILAMBELI | 365 KUGUNDUJANA BHAYIBHILI -

L;JL%'JE
LUDO LWA MWALI LUSINOKONELWA

IJelemiya31:3 (NAMBYA)

She bakezha kunasu ntolo , bakati, Ndakakudani noludo lusinopela: nozo,
The LORD hath appeared of old unto me, saying, Yea, | have loved thee
with an everlasting love: therefore, with lovingkindness have | drawn thee.

Ludo Iwa Mwali alutoba lonshaji, alutoyeyesa, kana kubanomulawu:
alutopela. Usani wayeya kunziba, Wakakuda. Bhayibhili linoti yopo tichili
bachinyi, Kristo wakatifila. Usanu wanamata munamato uwo wokutanga,
Wakakushala. Ludo Iwa Mwali alutochincha kojoba kube nechimo
chilosiyana siyana. Ludo Iwonhu lungakonelwa, lungenda lupela, kana
kutonola, asi ludo lwa Mwali lunolamba lusinoteketa.

Ludo Ilulwe Ilunotobela, Iunopolesa, lunobwiliza, lunolulamika, akale
lunosimisa. Alutosola; lunoshandula. Ludo Iwa Mwali chipingijo mumipepo,
idabilijo muhondo, akale munyalaji mukulwaja. Kana zwose zwateketa, ludo
Lulwe lunokumila nesimba. Ludo Iwa Mwali alutoboneka nokushayikana
kwehondo, asi nobupo Bubwe nonshaji wajo. Unozibikana kasa, unoboneka
kasa, akale unodiwa kasa. Apana chingakupambula kuva mukudiwa Naye.

%/’ MUNAMATO WANASI
Tate, ndinotambula akale nokunyetutuka muludo lusinokonelwa,
lusinopela. Tani ludo Iwenu luneshe lusondele, lupolese, lubwilize, akale
lundisimise. Bani chipingijo mumabhepo, mubedabilijo muhondo, akale
mubenyalaji wangu mukulwaja.

lﬁ‘ INDEBAMBELI YOKULEBA

Ndinonyetutukwa muludo lusinopela lwa Mwali. Apana mubupenyu kana
chisinopela chingandipalajanisa kuva muludo Lulwe! IShe ngabakujwe!

EE NDILAMBELI | 365 KUGUNDUJANA BHAYIBHILI -
ULAYDJIKE *— ZHUBA 190
BaRoma8:38-39 2 Ndungulujo 34-36; BaRoma 2

ISHE JA MWALI AJITOPELA

BaRoma 2:4 (NAMBYA)

Koga munosola bushe bobubhodo Bubwe akale nokuvumila akale
nomwoyondefu; musinoziba kuti bubhodo bwa Mwali bunomusenga kuti
mushanduke?

Ishe ja Mwali ajitofa kana kupela; jizhele, jimile, akale jinolamba jikunga.
Ishe lJije jinokakata mimwoyo, jinobwiliza malingililo, akale jinonyamula
banyala. Kuzunda kwatinotambula akutotikana nokuti tilolulama asi nokuda
kokuwandisa kobubhodo Bubwe. Ishe Jije jinolamba jititobela kojoba yopo
patinokonwa, patinopambanisa, kana kubwilila mushule. Ishe ja Mwali
chikumbulujo chinabunhu kuti lye nguwo, atokulwisa. Ungaseyama Kwali.

Ishe ja Mwali jinomusilijwa muchimuka chogachoga jizhula mikoba, jinyalaja
hondo, akale jishandula zwunokona zwulokongela. Kose kulekelelwa
kwawakatambula chitondejelo che she Jije. Kana bupenyu buboneka
bulema, ishe Jije jinobuza kunyalajwa; kana inyika iwa itonola, Ishe Jije
jinojiyisa mipepo yenu. Unshaji ungaba nhilima chini, ishe ja Mwali
jinokubona. Uchabigwa woga, uchashalwa mukunyamulwa mugole yelino
lyamafuta anochenamisa!

&/ MUNAMATO WANASI

Tate, ndinomuboka neshe jenu jisinopela. Itani bubhodo bwenu
bunditobele akale bundiwane, kubunyulani jose hondo, zhulani mikoba,
kova mushandula zwunolamba zwulondikongela mu Zina lya Jesu. Amen!

W INDEBAMBELI YOKULEBA

Ishe ja Mwali jilokongela bupenyu bwangu akale jikogala jinditungamila
mukushangana kulomila kobubhodo Bubwe mu Zina lya Jesu.

’ ¢ NDILAMBELI | 365 KUGUNDUJANA  BHAYIBHILI-
ElE] L
== ULAYUIKE ZHUBA 191
Kubhuda34:6 Ezira 1-2; BaRoma 3

13

www.goodnewsdailydevotional.com



~
)

.

MUGIBELO, WENCHENA 11

IDABILIJO LYA MWALI

Jimbo 3:3 (NAMBYA)
Asi imwi, ISHE, mudabilijo lyangu; lukujo Iwangu, akale unyamuli
wonsholo wangu.

Kuchengetwa na Mwali idabilijo lilokongela chose chigaba chobupenyu
bubo. Idabilijo lya Mwali linovalila kulwiswa kwawunobona akale noko
kwawusinobona. Ingozi jinji jabekwelela kukupalaja jakamiswa nokuti
Mwali bakama pakati papo nombengi. Idabilijo Lilye linofukilija indangalilo
jijo, kupoleswa kuko, ndalama jijo, imhuli iyo akale nelyamangwana lilyo.

Awuijilo bigwa pachena; ulokongelwa. Chivikiso cha Mwali achitongwinika;
apana ifumo lyenhilima lingachibhaya. Kana lutyo lukuvuyila, yeya kuti
Mwali womene unokuvikela. Idabilijo Lilye alitokonelwa nonshaji
wenjabulo;  chinopenya  kasa  mungozi. Chose  chinokumukila
chinobhamulana nechivikiso cha Mwali, kusili bunyolo bubo. Ulotabililwa
akale ukavikelwa na Samasimba. Gala mukuchengetwa nomukulindwa
kwedabilijo liloshambijika lya Mwali mugole vyelino lyamafuta
anochenamisal

%/’ MUNAMATO WANASI
Ishe, Mulidabilijo lyangu akale mumilili wangu. Kongelani bupenyu
bwangu, imhuli, kupola, ndalama, akale ne lyamangwana nokuchengetwa
kusinongwinika. Tani mafumo wose enhilima emiswe, akale bwose butali
bombengi bukonejwe! Amen!

W INDEBAMBELI YOKULEBA

Ishe idabilijo lyangu. Ndilochengetwa, ndilolondotwa, akale anditobhatika
nesimba lya Mwali ngweno akale nonshaji wose! Hallelujah!

l NDILAMBELI | 365 KUGUNDUJANA BHAYIBHILI -

NSONDO, WENCHENA 12

DAILY

CHIPIWO CHOKUPA

2 BaKorinte 9:7 (NAMBYA)

Unhu wose kupindila mwoyo uwe zwawunowa kuda, nozo ngepe, kusibe
chikwili, AaaAaAAaaaaAAikana kukwelela: nokuti Mwali banoda unopa
nomwoyo.

Kupa chipiwo, atoba bulemu. Kana kupa kukunga kuvila muludo nokuwilila,
kunoba imbewu inozibwa ne Denga akale kupamijwa. Kupa kunokolomola
umpepo wokushayiwa, kupejesimba kuminyana, akale kumisa mu Kristo
kuti etambule kuva mubunji bwamakwendeselo enzila jobushe bwa Mwali
Umpi unopa nomwoyo atopa nokusundwa, kuzwutongesa, kana lutyo asi
kubhudila muchitondejelo chokuti chose chabanacho balopiwa na Mwali.

Pawunopa, unobhatisana nechinangwa cha Mwali akale kuzhula magedi
Awe okubuza. Kupa akutopimwa nechimo chembewu asi nechimo
chomwoyo. Bupenyu bokupa bunokoka kupiwa kusinopela. Chipiwo
chokupa chipiwo chokutambula. Unongwina munshaji wokuwanda
kupindila mukupa kuko. Zukweje yozwu!

%/’ MUNAMATO WANASI

Ishe, ndilani pezhulu pangu chipiwo chomwoyo akale nesimba lyokupa.
Supulani mwoyo wangu kuva mubushoma akale nokusundwa.
Ndikwendeseni mukuwanda ko Bushe Bwenu, kuti ndibhatane
nechinangwa Chenu mu Zina lya Jesu.

W INDEBAMBELI YOKULEBA

Chipiwo chonhu unopa nomwoyo chigele pezhulu panhu, akale kuwanda
kumukunga mubupenyu bwangu pesina kulambijwa, kutalilwa, kana
kudyamijilwa mu Zina lya Jesu! Amen.

MUVULO, WENCHENA 13

KUBIMBIKA KUSINOCHINCHA

Zwifwikujo 3:23 (NAMBYA)
Kubimbika kukwe kukulwana; lulekelelo Lulwe lunotanga bupya chimuka
chogachoga.

Kubimbika kwa Mwali chisimiso chobulingili bomu Kristo wose.
Atoshanduja, kusiyasiyana, kana kukonwa. Banhu pabanotuta, kana chimo
pachinoteketa, akale kana bupenyu buba businoboneka zwubhodo Mwali
banolamba belipamwempela. Kubimbika kwabo kulojimikwa mumatilo Abo:
Banochengeta chose chibimbiso, banoyeya chivumilwano chose, akale
Bezhajikija lyose Lyabakaleba pezhulu pobupenyu bubo.

Mwali abajilolondota impuwo yokuleswa kuko, kana kupima Kubimbika
Kwabo bekalingana nokutubula kwonhu kana chimo. Kojoba usimile
zwubuya, Banolamba bekazwupila. Kubimbika kwa Mwali ndizo iwi
ukachengeteka, ukatabililwa, akale uwana. Apana unshaji Mwali
pabanotizha banhu Babo. Kubimbika Kwabo chibimbo chicho chokuti
yozwo Zwabakatanga mubupenyu bubo, Bachazupeja mugole yelino
lyafuta anochenamisa!

&/ MUNAMATO WANASI

Mwali balobimbika, ndinopinga bulingilili kunamwi. Ndinoboka neshe Jenu
jamunomusilija chimuka chogachoga. Ndinoziba Mwakazhajikija zwose
zwubimbiso akale nendebambeli pezhulu pangu, imhuli, indalama jangu,
akale namabhizimusi angu mu Zina lya Jesu. Amen

W INDEBAMBELI YOKULEBA

Ndinoma pezhulu pokubimbika kwa Mwali. Chose chibimbo chakata
pezhulu pobupenyu bwangu, lyose iwhi lyendebambeli Iwakalebwa
pezhulu pangu, akale wose mubono wakapiwa ne Denga pezhulu pane
lyamangwana lyangu uchabhudilila mu Zina lya Jesu. Hallelujah!

7

EE NDILAMBELI | 365 KUGUNDUJANA BHAYIBHILI -
ULAYDJIKE *— ZHUBA 194
Chilabo 23:19 Ezila 9-10; BaRoma 6

www.goodnewsdailydevotional.com

16



BWARBILI, WENCHENA 14

MWALI UNDAPI

Kubhuda 15:26 (NAMBYA)

Kova eti, kana mukashingilila kuwilila kuWhi lya She Mwali wenu, akale
mute yozo zwulolulama kumesho Awe, akale mupe nzebe jenu kumilawu
iye, akale muchengete yose milayilo, apana malwaji wose andichabiga
pezhulu penu, yayo andakabuza pezhulu pe ljipiti: nokuti ndimi She
unokulapa.

Mwali bakazutondejela besili nchiji chete asi belimpolesi. Kupolesa kwabo
akujilotalilwa kumibili inolwala chete. Kunoswikila zwulonda zwomumpepo,
ihondo jendangalilo, kudyamijilwa mumpepo nokutabujwa munduji. Mwali
umwempela wakapolesa ba izirayeli mushango abajakashanduka. Isimba
Lyabo lyokupolesa linokunga muWhilyabo.

Kupoleswa atoba chimwe chinhu Mwali chabanota; lubazu Iwabali.
Banopolesa banilwala, banoshanganisa mibili ilovunika, banosunga
mimwoyo inazwulonda, akale belungisa yopo bupenyu pabunobakalimaza.
Apana chilwaji, chabonwa, kana chomulopa chikokuseli kwesimba Lyabo.
Yopo miti payinoswika payinokonwa, kupolesa kwa Mwali kunotanga
zwuchenamo! Kupolesa kulelu! Hallelujah!

&/ MUNAMATO WANASI

Ishe, Ndimwi ndapi wangu. Ndinotambula isimba lyenu lyokulapa mumbili
mwangu, munzelu, akale nomumpepo. Bwiliza zwose zwakapwanya
nobupenyu, akale tondejani kulapa Kwenu munami, mu Zina lya Jesu.

W INDEBAMBELI YOKULEBA

Nesimba lya Jehovah Rapha, chose chilwaji mumbili mwangu, munzelu,
akale nomumpepo chapola mu Zina lya Jesu.

7

BWATATU, WENCHENA 15

JESU UMULILI WEDU

1 Johani 2:1 (NAMBYA)

Bana bangu batukutuku, yozu zwunu ndimuzwukwala imi kunamwi, kuti
imwi musichinye. Akale kana umwe achinya, tinamilili kuna Tate, Jesu
Kristo ulolulama.

Mu kristo wose unamilili uwe uloshambijika ku Denga: Jesu Kristo, umilili
wedu. Atotikumbilila nokuti tilibani, asi mukululama Kukwe nemishingo
ilopejwa  ponchinjikwa. Yopo umbengi panokupa ndandu, Jesu
banolebeleka. Yopo kuzupa ndandu pakunokumukila, Jesu banokuvikela.
Yopo kusolwa pakunokudyamijila pasi, Jesu unoma pendawu iyo.

Bumilili bubwe bunonyalaja yose milandu, kujima yose milandu inobhuzwa
yenhilima, akale ekuwanila kuswika kuna Tate pesina kutya. Awutoba woga
mungumba inotongesa yobupenyu; Jesu womene unokumilila. llopa Lilye
chitondejelo chicho, Kuluma Kukwe chifukilijo chicho, akale kukunamatila
Kukwe chivikiso chicho. Atokusiya kana kukulasha. Bimba iWhi Lilye!

&/ MUNAMATO WANASI

Tate, ndinoboka kuti kupindila muna Jesu Kristo, kose kupiwa ndandu
nokusolwa kwanyalajwa nelopa Lilye. Ndinotambula chibindi chokuswika
pechibhula Chenu, ndikatabililwa nemishingo yakapejwa ya Kristo. Amen.

W INDEBAMBELI YOKULEBA

Jesu, umilili wangu, undebeleki, unondizunila, unozuna, idabilijo, akale
idabilijo linondilebelekela. Wose ndandu nobupenyu bwangu wajimwa
nokululama Kukwe. Ishe ngakujwe!

"

JESU, UNZHUZHA WOLUNYALALO

Izaya9:6 (NAMBYA)

Koga kunasu mwana wazwalwa, kunasu tapiwa mwananhulumyana: akale
fulumende uchaba pamapi awe: akale izina lilye uchashobwa kwayi ndi
Ndebeleki, Unochenamisa, Mwali unesimba, Tate lini nalini, Nzhuzha
Wolunyalalo.

il
i)

Jesu, uNzhuzha wolunyalalo, atoba umpi wolunyalalo chete asi lye
lunyalalo. Yopo panabupo bubwe, mipepo inopele mawhi ayo, akale lutyo
lunopela simba. Lunyalalo Iwa Jesu alutoba kuwilijila kwenyika kunopela
kunolingilwa nezwimo zwopazhe; chibimbo chompepo chinosimiswa
mubutongi Bubwe. Lunyalo lulwe Ilunotonga muzwimo zwubi yopo
masimba asinoboneka ekweja kupewula kubhudilila kuko. Ima akale ubone
luchijo Iwa She!

Yopo Jesu pabanotoba muchimo, kusowisisa kunopalala, kuchiba
kunodumuka, akale bululami buloshambijika bunoba ipo. Lunyalalo Lulwe
lunotungamila indangalilo, akale lusimisa umpepo. Kojoba kana bupenyu
buba nokuteketa, uNzhuzha wolunyalalo unoma esinoteketa. Unopa
lunyalalo lunokunga kuva mukuzunda Kukwe, zwusili zwimo zwuzo. Yolu
lunyalalo bushe bubo businolambika.

&/ MUNAMATO WANASI

Ishe Jesu, ndinokoka bupo Bwenu muzwugaba zwose zwobupenyu
bwangu. Nyalajani mipepo yose, dumulani kuyeyesesa nokutya, akale
bwilizani lunyalalo Iwangu! Amen.

W INDEBAMBELI YOKULEBA

Unzhuzha Wolunyalalo unotonga mubupenyu bwangu. Lyose bhepo
lichakotama. Mwoyo wangu wazhajwa nokuwilijila kuloshambijika mu

Zinalya Jesu.
EE NDILAMBELI i 365 KUGUNDUJANA BHAYIBHILI - DAY

BWASHANU, WENCHENA 17

UNOTIKWANILA

2 BaKorinte 3:5 (NAMBYA)

Atoba kuti tinoyeya kuti tinotubula kuta chili chose tili toga. Kutubula
kunova kuna Mwali.

Ndinokubimbisa, sondebambeli wa Mwali, kuti kukwana kwechokomende
akutowanikwa  muchipo, bushe, kushanganiswa, kana  kusima.
Kunowanikwa muna Kristo ega. Yopo isimba lilyo likonelwa, chipiwo chiche
chinobuza. Yopo bushe bupela, kubuza Kukwe kunofwashuka. Yopo
buchenjeli butalilwa, kuwisisa Kukwe kunoba bubhodo bubo.

Jesu ulopelela mukukwana. Nonshaji ulingilila kuna lye, ndipo isimba Lilye
litondejwa. Kutalilwa kuko atoba kupelelwa; kukokwa mukuwanda kukwe

%/7 MUNAMATO WANASI
Tate, ndinomisa kuzwubonela akale ndinolingilila zwuzhele mu chipiwo
Chenu. Zhajani chose chibanga, chinchani bunyolo bwangu nokusimiswa
Kwenu, kobelani zwose zwandinoda, akale ndipeni simba ndizhajikije
chinangwa Chenu! Amen.

W INDEBAMBELI YOKULEBA

Ishe Jesu, Ndinoleba kuti munondikwanila. Ndinanazo zwose zwandinoda
munamwi, akale apana ibhazu mubupenyu bwangu lichashayiwa.
Ndinogala mubuzhele kuti ndibe makombolelo kuluji Iwangu mu Zina lya
Jesu. Ishe ngakujwe!

MUGIBELO, WENCHENA 18

PANOBHUDILA KUPOLA

KULOSHAMBIJIKA

Izaya 53:5 (NAMBYA)

Asi wakakubajwa nokupindilija kwedu, wakakwambwa nezwubi zwedu:
kukuzilwa lunyalalo Iwedu kwakabeli pezhulu Pape; akale nenvinvinya jije
takapoleswa.

A\n,
0

Kupola kuloshambijika atoba kushayikwa kwamalwaji. Kundilambeli
kobupenyu bwa Kristo mumibili yedu. Ishe Jesu bakabandapi wedu
kupindila mukuyabujwa kukwe. Zwulonda zuzwe zwakatenga kupinda
kumuka; zwakawana bupenyu bompepo bulosima, bunesimba, akale
buzhele.

Kupola kuloshambijika zwunoleba kuti umbili uwo unolingwa nobupenyu
bomumpepo kupinda kutalilwa kwenyama. Jesu idiba lyobupenyu yobu.
Pawunogala muna lye, kupola Kukwe kuloshambijika kunokunga munawi,
kumusilija kusima kuko, kumusilija indawu jilofa—kushanganisa nozwuto
zwombili uwo—akale kulamba zwubi. Awujimulwanila kupola; umungwinisa
yozo Jesu zwakakuwanila kale. Hallelujah!

&/ MUNAMATO WANASI

Tate, ndinotambula kupola kuloshambijika kupindila munshingo wa Kristo
wakapejwa. Nenvinvinya jije, ndinomanikijila kuzhala, kusimiswa, akale
nesimba mumbili mwangu, mu Zina lya Jesu.

W INDEBAMBELI YOKULEBA

Bupenyu bwa Jesu bunokunga kupindila munami. Ndinokwenda mukupola
kuloshambijika, kusima, akale nesimba lyomumpepo mazhuba wose
obupenyu bwangu. Apana zwulwaniso zwubi zwakabumbwa kuti
zwundibuze pasi zwuchalalama mu Zina lya Jesu. Amen.

KUBHUDILILA KUSINOBUZA

MASHUPEKO

Zwichimbe 10:22 (NAMBYA)
Makombolelo a Mwali, anopa bushe, akale atopamija kushupeka pezhulu.

Kubhudilila kwa Mwali kulosiyana nokwenyika. Kubhudilila kwenyika
kunozha nokukakabajana, bubava, kudyamija, kana kutya kulyiwa. Asi kana
Mwali  babhudililisa unhu, Banopamija Ilushanto, Ilunyalalo, akale
nokugajikana mumpepo. Kubhudilila kuloshambijika kulochena: kunoguma
indalama jijo, muwanano, kupola, chinangwa, akale nokuzibikana.
Abhulahamu, Isaki, na Josefa bakabhudilila kusina buchenjeli bonhu asi
nokuda kwechivumilwano chamakombolelo.

Kubhudilila atoba kuwana bushe bunji; isimba lyokuzhajikija chinangwa
chiche pesina kuyabula. Mwali banoshanta mukubhudililisa bana babo kuti
bebebakwendesi bwokubaka Bushe akale nesumikijo jobubhodo Bubwe.
Kana Mwali bakubhudililisa, nemipepo ayinganwisije makombolelo awo,
akale babengi abangakoneje kuwanda kuko. Ndibweni kukutuka kunji
mumba mumo; awutoshayiwa chingabani chibhodo mugole vyelino
lyamafuta anochenamisa!

%/’ MUNAMATO WANASI
Tate, ndinotambula makombolelo anondita ndibhudilile akale atopamija
nokushupeka. Ndibhudililiseni mulubhancho mumpepo, munhu, mumbili
akale bushe sesumikijo inolalama yobubhodo Bwenu mugole yelino.
Amen!

W INDEBAMBELI YOKULEBA

Makombolelo a Mwali agele pezhulu pangu, anopa bushe, atopamija
kushupeka. Kubhudilila kwangu kulotabililwa mu Zina lya Jesu.

R
MUVULO, WENCHENA 20

ISIMBA LYA MWALI LISINOTALILWA

Jelemiya32:17 (NAMBYA)
Ah Ishe Mwali! Lingani, mwakabumba i denga nenyika nesimba lyenu
gulwana akale mukatabilija luboko, akale apana chinomukona imwi

Mwali awungabalebe. Banogala mulukuta Iwabo, akale isimba Lilye
alijilotalwa, alitolambijwa, akale Abajilokonejwa nozwunokoneja inyika.
Banolebeleka jinyika jibeyipo; Banoleba akale matunhu anokwenda.
Chinoshupa unhu achinesimba kuna Mwali. Isimba Lilye linopesana
nozunokwelela, linolashila kule mitongo, linomusilija lyamangwana
lilovunika, akale lipejeleja yozo zwakakonelwa nesimba lyonhu.

Yopo isimba lya Mwali liliponshingo, miduli inombwela akale majogwe
anovunika. Mwali, yoyo wakaswikilila pasina chinu akale akabumba chinu
chinowi Nyika, akale wakabuja yecho chinu kuti chigale yopaya
pasakabelina chinu chokugala, asi iNyika yakawilila.

Bakulu naba kazwaji, isimba lya Mwali alitojima nonshaji kana nechimo;
linogala lilipo nokusinopela. Mwali unokubuja kuti udimbwe kuti ndi Mwali
uwo mugole yelino lyamafuta anochenamisa.

&/ MUNAMATO WANASI

Ishe mwali, ndinobimba musimba lyenu lisilotalilwa. Tabulujani luboko
lwenu lunesimba pezhulu pobupenyu bwangu. Valani zwose zwunokoneja,
dumulani jogwe lyose, akale Shandulani zwunokona mu Zina lya Jesu.

W INDEBAMBELI YOKULEBA

Isimba lwa Mwali lisilotalilwa limushinga mubupenyu bwangu. Chose
chisinotubulika chinokotama mbeli kwesimba Lilye. Ndikokubhazu
limuzunda; na Mwali ndinozunda mu Zina lya Jesu!

DAILY

LUBANCHO LUNOGALA LULIPO

Jimbo 46:1 (NAMBYA)
Mwali chitizhilo nokusima kwedu, unogala ekamilila kubhancha munshaji
wokushupeka.

Jesu atoba undingilili ukokule. Umbanchi upo nshaji wose, pelyo kuti
engwinile nonshaji pawunoshomeja. Lubhancho Iulwe alutojilwa
nonshizho, kukonejwa nezwimo, kana kumiswa nesimba lilyo. Kungaba
bulemu bokuyeya, bompepo, kana bwenyama, Jesu unoma sombanchi uwo
upopelyo. Na Jesu, imhuli iyo ayitopalajana, ibhizimisi iyo ayitotengeswa
akale indalama jijo ajitopela.

Jesu unongwina mumoto nawi, mumipepo kumbali kuko, akale mutulonga
mbeli kuko. Lubhancho lulwe lumomunshaji, mumpepo, akale mububuya.
Chinokukona apana mbeli kwesimba lilye. Yopo bupenyu pabunokweja
kukuvuna, Lubhancho Iulwe Ilunokusimisa. Yopo zwimo zwulema,
lubhancho lulwe lunozhule nzila. Jesu atoba mbanchi chete; Umbanchi
uwo, ulobimbika, upo akale usinokonwa.

&/ MUNAMATO WANASI

Ishe Jesu, ndinotizhila kunamwi sechitizhilo nokusima kwangu. Swikani
penyaya jose jandinoshanga mukuyeya, mumpepo, akale munyama.
Chengetani mhuli yangu akale tabililani bhizimusi yangu! Amen!

W INDEBAMBELI YOKULEBA
Anditotya, nokuti Jesu unanami nshaji uliwose. Jesu ibwe lyandilotana
pezhulu. Anditofa ndakonwa mu bhizimusi; bupenyu bwangu buchabhuda

maluba ne ndebo imbuya pandinobhuda pazhe nokungwina mukati! Ishe
ngabakujwe!

BUBHODO BUNOTISHANDULA ISU

Jimbo 27:4 (KJV)

Chinu chimwempela chandinodisisa na She, yecho chido ndochishaka; kuti
ndigale mungumba ya SHE mazhuba angu wose okulalama, kuti ndilinge
bubhodo ba SHE, akale nokubhuza mutempeli Lilye.

Jesu chibonelo chilicho chobubhodo buloshambijika: ulokololoka
mubuchena, lukujo lubhodo kasa, akale usinokwelaniswa mububhodo.
Mukugala umbata , ndikobubhodo bubwe bukushandula. Bupo bubwe
bunonancha matilo awo, buchenesa chinangwa chicho, akale bumusilija
chiso chicho. Yozo zwunoshobwa nenyika kuti bubhodo bunopela, asi
bubhodo bwa Jesu abutopela akale bunogala buwanda.

Bubhodo bubwe bunoshandula kusolwa kunda mukulemekejwa, ilota kuba
lukujo, akale kuvunika kunda mukupola. Yopo pawunotola nshaji mubupo
Bubwe, Bube bubwe bunotanga kuboneka mubupenyu bubo. Unoba nyolo,
unosima, kululama, akale nobubhodo. Jesu atonakisa pazhe, asi unonakisa
nonhu uwo womukati nolushanto, lunyalalo, chipiwo, akale neshe.

%/’ MUNAMATO WANASI
Ishe Jesu, pandinolinga bubhodo bwenu, chinchani bupenyu bwangu.
Chenesani zwido zwangu, musilijani kuzibikana kwangu, akale nanchani
matilo angu nolukujo Iwenu, ne chipiwo, nolunyalalo, akale neshe jenu.
Amen!

W INDEBAMBELI YOKULEBA

Bubhodo bwa Mwali bugele pezhulu pangu. Bupenyu bwangu bunobhisa
lukujo Lulwe, bululami ne chipiwo mu Zina lya Jesu.

¢ NDILAMBELI | 365 KUGUNDUJANA BHAYIBHILI -

BWACHINA, WENCHENA 23
< oS >

AL 0

UNKWALI WELYAMANGWANA LYEDU

BaHebhelu 12:2 (NAMBYA)

Tilinga kuna Jesu unkwali nompejeleji wokudimbwa kwedu; yoyo
wolushanto lwakabigwa mbeli kukwe wakashingilila ponchinjikwa, akasola
shoni, akale wakagala kuluboko lolulyi Iwechigalo cha Mwali.

Lyamangwana lilyo lyakatanga na Jesu, kusili kubamba kwonhu. Usanu
wabumbwa, Wakakwala chinangwa chicho, akakwala nzila iyo, akale
akalonga kuzunda kuko. Jesu unkwali akale umpejeleji. Chose
Chanotanga,akale unochengeta, akale yozo Zwanochengeta,
Unozwupejeleja. Apana chinobwiliza mushule chinotubula kujima lukwalo
lulwe, apana chinojilwa chingachincha lukwalo Lulwe, akale apana umbengi
angakwala bupya lyamangwana lilyo.

Yopo pawunonangisa mesho awo kuna Jesu, kukangayijika kunopela.
Unotungamila, unokwendela mbeli, unolulamika, unosimisa, akale
unokumisa bupya kuswika bupenyu bwakwendelana nozwunode Denga.
Muna Jesu lyamangwana atoba kuti alitozibikana: lilowanwa, lilotabililwa,
akale lilonakiswa. Linobeli libhodo, unshingo ilopejwa yopo Jesu
panopejisila yozo Zwakatanga mugole yelino lyamafuta anochenamisa!

%/’ MUNAMATO WANASI
Tate, ndimwi nkwali nompejeleji welyamangwana lyangu. Tungamilani
nzila yangu, chengetani chinangwa chenu munami, nyalajani chose
chakapanduka, akale kololani zwose zwamwakaponcha zwobupenyu
bwangu. Amen!

W INDEBAMBELI YOKULEBA

Lyamangwana lyangu lyakakwalwa likapejwa na Jesu. Apana chingamisa
yozo zwakaponcha zwobupenyu bwangu.! Ishe ngakujwe!

¢ NDILAMBELI | 365 KUGUNDUJANA BHAYIBHILI -

GODINETS

KUTUNUMWIJA KUNOZHULA MATENGA

Johani 4:23 (NAMBYA)

Koga unshaji unozha akale ndiwo yoyu vyopo banotunumwija
bechokomende bachatunumwija Tate mumpepo akale nomuchokomende;
nokuti Tate banoshaka bakadalo kuti bebatunumwije.

Kutunumwija kukombeli kupinda ingimbo; unshingo unokoka kungwinila
kuloshambijika. Kutunumwija kwechokomende kunozhula denga akale
kukoka Mwali kuti etondeje simba Lilye. Yopo mwoyo uwo pawunokotama
mbeli kukwe mukulebesa, Mwali banongwinila munyaya jijo nemvumo
yompepo. Kutunumwija kunokubamba nomwoyo Wabo. Kunosupula
kulamba kwemipepo akale kubumba inzila yezwuchenamiso.

Pandinota mishangano kana kubungana kwabanhu banji kasa,
ndakalingisisa kuti zwuchenamiso akale nokupoleswa kwomumpepo
kunozha muchimo chokutunumwija. Kutunumwija kunobhisa zwunopalaja
akale kunyamula Mwali kuswikila chinolwisana nawi chininipe
mukukwejanisa. Yopo kutunumwija pakunonyamuka, Denga linodabila. Ita
kuti gole yelino lyamafuta anochenamisa lizhajwe nokutunumwija.

&/ MUNAMATO WANASI

Tate, pandinomutunumwija mumpepo nomuchokomende, zhulani
matenga pezhulu pobupenyu bwangu. Tondejani simba lyenu, zhulilani
kuzunda, akale mute zwuchenamiso zwukunge mu Zina lya Jesu.

lﬁ INDEBAMBELI YOKULEBA

Pandinotunumwija mumpepo nomuchokomende, matenga achazhulika
pezhulu pobupenyu bwangu, akale Mwali bachangwinila nesimba
muchimo changu mu Zina lya Jesu. Hallelujah

p

MUGIBELO, WENCHENA 25

A~

MWALI PEZHULU PANAYTZO ZWOSE

Jimbo145:3 (NAMBYA)
Ishe unkulwana, akale uchakujwa kasa; akale bukulwana bubwe
abutopotwa.

Bukulwana bwa Mwali abuna nganu. Indangalilo jonhu chete ajitotubula
kubhata kumila kwobuchenjeli Bubwe, kulebha kwesimba Lilye, kana
kuwanda kwolukujo Lulwe. Asi uchibumbwa chinochenamisa, usiliwenyika
yeyi, nokuti unenzelu ja Kristo! Zwose zwanota zwunalubala Iwokukwanisa,
kungaba mukubumba, mukusupulwa, kana mukuwana mazhuba wose.

Bukulwana bwa Mwali abutoshakika, koga Unozwutondejele iye womene
kuti esimise kudimbwa kuko. Yopo bupenyu pabunokukubukila, yeya kuti
Yoyo unobhata matenga ulobhata bupenyu bubo. Yoyo unopesimba
kuzuma kwevula akale notulabi kulabukisa unanawi, akale apana
chikulwana kusimba Lilye kana chitukutuku chasinopa nshaji. Bukulwana
Bubwe bunobona kuti apana chibimbo chinokonelwa, apane hondo
ingakuzunda, akale apana nshaji uchatizha bukwendeleji Bubwe. Shanta,
awutoba ulozundwa asi ulozunda!

&/ MUNAMATO WANASI

Mwali unesimba pezhulu pazo, tondejani bukulwana bwenu mubupenyu
bwangu.Fukijani chose chilotalwa akale shingani chisinotikana. Itani
isimba lyenu litonge chose chimo mubupenyu bwangu.

W INDEBAMBELI YOKULEBA

Bukulwana bwa Mwali bulokongela bupenyu bwangu. Isimba Lilye
lisinopotwa limundishingila, akale apana chinokona kuna lye mu Zina lya

Jesu.
‘ ¢ NDILAMBELI | 365 KUGUNDUJANA BHAYIBHILI -
== ULAYUIKE *— ZHUBA 206
Jelemiya 32:17 Jobe 1-2; BaRoma 13

28

www.goodnewsdailydevotional.com



NSONDO, WENCHENA 26

DAILY

LUKUJO LUNOBIGA MWALI PECHIBHULA

Jimbo 22:3 (NAMBYA)
Koga imwi munchena, imwi munogala mukukujo Iwe Izirayeli.

Lukujo azwutoleba kunakilijwa. Kunoleba kugajika Mwali pobushe.
Pawunokuja Mwali, unompa bugalo bokutonga pezhulu pechimo chicho.
Lukujo lunoshandula mamililo obugalo, lunobyamula kulemelwa, akale
lubuza bupo bwa Mwali pakalepo munecho chawuloshanhana nacho.
Lunochincha mabonelo awo kuva muhondo kunda Kunoyo usinozundwa.

Lukujo alupo pokuti unowa chini. Lupo pokuti Mwali ndiyani. Yopo
pawunonyamula indumela yolukujo, ngilozi jinokwenda, akale Mwali
banotondeja isimba. Lukujo lunokoka butongi Bubwe, buchenjeli Bubwe,
akale kuzunda Kukwe mubupenyu bubo. Apana chimo chinolamba chilalo
yopo Mwali pabano gajikwa. Ita kuti gole yelino lyamafuta anochenamisa
libe gole lyokukuja kunochenamisa kuva mundomo mumo kunda
kumbumbi uwo, akale uyebele zwimo zwututa mubupenyu bubo!

&/ MUNAMATO WANASI

Ishe, pandinomukujani, galani bushe munami. Tani simba lyenu liboneke,
tani lukujo lwenu luboneke, akale tongani pezhulu pezwumo zwose mu
Zina lya Jesu.

W INDEBAMBELI YOKULEBA

Pandinokuja Mwali, Bupo Bubwe bunozhala mubupenyu bwangu. Ugele
pezhulu pechimo chose, akale kuzunda mubutikana mubupenyu bwangu
mu Zina lya Jesu! Amen.

MUVULO, WENCHENA 27

MWALI USINOZUNDWA

Kubhuda 15:3 (KJV)
Ishe unhu wehondo: Ishe izina Lilye.

Kuvila mushule kusinopela kunda mulyamangwana lisinopela, Mwali
abajanu bazundwa nehondo. Pose pakangwinila mu bhayibhili kunotondeja
bukulwana Bubwe. Wakapambula ivula kuti baloshalwa babe betimbule
akale masoja a faro akanwila, babengi babo. Wakabuza pasi miduli,
wakanyalaja ishumba, akale akazunda balwi bejihondo esakanyamula
gwalabaza. Kuzunda Kukwe kunozibikana.

Imbalo yokusozundwa kwa Mwali chisimiso chicho. Yopo Panoma nawi,
kuzundwa kunoba kusichinotikana. lhondo jinoboneka jida kukufukilija
ajipo mbeli Koyo unolayila matenga. Atobala babengi babo; umbengi uwo
unonjenjemela kana kulebwa iZina Lilye.

Pumula muchokomende yechi: Mwali unokulwanila ajanu awa kuzundwa.
Ibhayibhili linoleba kusiya Mwali benyamuke akale babengi Babe
banopampala! Chose chinotyisija lyamangwana lilyo chichambwela sa
Goliyati, chichalobwa nechivula mabwe chinotyisa kuva kuna Mwali,
mugole yelino lyamafuta anochenamisa!

&/ MUNAMATO WANASI

Tate, Imwi "munhu wehondo." Nyamukilani mi. Lwanani jose wondo,
nyalajani bwose babengi, shandulilani kuzundwa, akale tondejani kuzunda
kusinomiswa mubupenyu bwangu mu Zina lya Jesu. Amen!

W INDEBAMBELI YOKULEBA
Mwali usinozundwa unondilwanila. Ndinamalonganya unopindilija

wobutali kubhazu lyangu. Kuzunda ndikwangu, akale kuzundwa
akutotubulika kunami mugole yelino lyamafuta anochenamisa!

DAILY

KUBUZA BANHU: KUPOPO MWOYO WA
MWALI

Luka 19:10 (NAMBYA)
Nozo mwananhulumyana wonhu umuzha kopota akale kochija yabo
bakabakalashika.

Kushandula banhu kuloba komwoyo wa Mwali. Unshingo wose wa Jesu
penyika wakabeshangsnisa kubuza banhu bebuye kuna Tate.
Patinoshandula banhu, tinozubiga munzila ipopezhulu ye Denga. Wose
munamato, indebo, nokushinga neshe mwenya wokukakata umwe kuva
munhilima kunda muchimunhiko cha Kristo.

Kushandula banhu akujilochengetelwa baloshalwa bashoma kana balayiji
nabasumili boga, unshingo womu kristo wose. Denga linoshantilwa pezhulu
pompepo wabuzwa. Yopo pawunosumila na Jesu, Denga linokusimisa,
uMpepo Nchena inokupesimba, akale Jesu inoma nawi. Apana chinobuza
lushanto lukulwana kuna Mwali nokubona bana Babe bechija balolashika.

%/’ MUNAMATO WANASI
Tate, lumatijani chido chemipepo munami. Ndoboka nokusimisa isumilo
yangu, mutungamila nambo jangu, muzhula myoyo, akale mundishingisa
kuchija balolashika mazhuba wose. Tani bupenyu bwangu bukakate banhu
kuna Kristo pose pandinonda mu Zina lya Jesu.

W INDEBAMBELI YOKULEBA

Ndilomilila akale ndipo kuti ndishingiswe sombuzi wemipepo akale
ndisumila Kristo nechibindi. Banhu banokakatilwa kuna Kristo
pandinotobela Mpepo uNchena utungamila. Kupindila munami, mipepo
inochijwa akale ibuzwa muchimuniko cha Kristo.

KUWANDA KUNOCHENAMISA

2 BaKorinte 9:10 (NAMBYA)

Nokuti Mwali ndiye unopa imbewu kumbyali akale chinkwa chokulya.
Nokudalo, uchapa akale nokupamija bushe bubo koga ebhisa kukowa
kukulwana kwechido munami.

Mwali atoba umpi wembewu chete, asi Unopamija akale imbewu. Yopo
pawunobiga zwawunanazo mumaboko Awe, unochita chiwande kupinda
luzibo Iwenyama. Kuwandisa kukwe akutomiswa nobushe bwenyika,
chimo, kana simba lyonhu. lye Mwali wakapamija mafuta eshilikaji
uchinopamija tozo bana zwabanobuza mukudimbwa.

Kupamija ichokomende chinotobelejwa nabo banolemekeja Mwali nobushe
bwabo akale bebimba kupa Kukwe komumpepo. Imbewu iyo ingaboneka
ilinukutuku, asi mumaboko a Mwali, ilonyamula bukulwana. Lindila
kupamijwa kunochenamisa kubhata ndalama jijo, miyeyo, myenya, butongi,
akale nesimba. Kupamija atoba ngozi; kuta kompepo nopenyika kuti
zwuzwale igoloka lyawulolinfilila mugole yelino lyamafuta anochenamisa!

&/ MUNAMATO WANASI

Tate, ndabiga mbewu yangu mumaboko Enu. Ifemeleni akale muyipamije
kupindilija mukutalwa kwenu. Amen!

g8 INDEBAMBELI YOKULEBA

Mwali banopamija mbewu yangu, banokubukisa ndawu yangu, akale beta
kuwanda komumpepo kukunge muzhugaba zwose zwobupenyu bwangu
mu Zina lya Jesu. Hallelujah!

LUKUJO LWAKABWILIZWA

Hagayi 2:9 (NAMBYA)

Lukujo lwengumba yeyi yangweno luchaba lukulwana kupinda yantolo,
zwunoleba Ishe wehondo: akale yobu bugalo ndichabupa lunyalalo,
zwunoleba Ishe wehondo.

lhondo jobupenyu umwe nshaji jinokwiba chibimbo, chido, akale
nemyenya. Koga, Mwali unobwiliza lukujo. Atobwiliza zwakakwibwa chete.
Asi, unozwupamija kova eta zupya zuwanda kupinda zwantolo. lzirayeli
yakafwikula pezhulu pokulashika kobubhodo bwetempeli ya Solomon, koga
Mwali wakababimbisa itempeli lipya linalukujo lukulwana. Mwali unoshinga
alo: kulashiswa kwakapinda akutoleba makole amangwana.

Mazhuba awo babhodo atobeli mushule kana Mwali bekangwiniswa.
Banobwiliza bunhu, butongi, kusima, mubono, akale nomoto womumpepo.
Kungaba kuti makole omushule akabakakwalwa nokusheshemesa kana
kujilwa, nshaji unozha ulonyamula lukujo lukulwana. Lingilila kunyamulwa
kuloshambijika, kunyamukila komumpepo, akale nokulemekejwa kupya
Mugole Yelino Lyamafuta Anochenamisa.

%/’ MUNAMATO WANASI
Tate, bwilizani lukujo Iwangu. Tani zwunu zwupya Zwamumuta
mubupenyu bwangu zwutikane kutila banji bebone bubhodo bwolukujo
pachena. Pejani kukakabajana kose akale mupeje kupopotejana kutila kuti
babengi bebeneshoni, mu Zina lya Jesu.

W INDEBAMBELI YOKULEBA

Lukujo Ilwangu Ilwangweno luchapinda Iwokutanga. Mwali bachabwiliza
zwose zwandakalashikilwa akale bezwupamije mu Zina lya Jesu.

BWASHANU, WENCHENA

ISIMBA LYOKUGALA UNAMATA

Luka 18:1 (NAMBYA)
Akale wakalebeleka lungano kunayibo kuswika kumapejelejo, kuti unhu
unokwelela kugala enamata, akale esinyale.

Munamato kufema komu Kristo akale | injini yokuzunda komumpepo.
Nshaji wose pawunonamata, unokoka fulumende we Denga muzwunu
zwenyika. Kunangatila munamato kunopwanya kulamba kwemipepo,
kunosupula mikoba ilovala isinoboneka, akale ikungubula inzila iyo Mwali
yalokuponchela bupenyu bubo. Jesu unolayija kuti kunyala kunotanga yopo
panopelela munamato. Nozo, kunangatila mumunamato akutoshalwa;
kulokosha.

Yopo pawunoshakulila bupenyu bumile muna Mwali, bugalo bulokongela
bupenyu bubo bunozhalilwa nesimba Lilye. Kujilwa kunokovulubatila
munamato usinolekwa, akale palobhata pekasima panombwela pasi
nokusundwa nompepo kulonangatila. Mwali abatokweneswa nokuyetuka
asi nokunangatila kokudimbwa kunotondejwa kupindila mumunamato. Ita
munamato malalamilo awo amazhuba wose, kusibe nshandulo yokukambija
mu Gole yelino lyamafuta anochenamisa.

%{7 MUNAMATO WANASI
Tat€, ndinoma mbeli kwechibhula Chenu chobushe bwechipiwo kuti

ndisimiswe nokusochinchachincha kukulwana akale nokupisa. Nompepo
wenu, ndichanamata kuswika ndawana chichenamiso changu. Kushobwa
kwangu kuchaswika pechigaba chinochenamisa pandinonamata

ndjsinoleka mugole yelino lyamafuta anochenamisa!
INDEBAMBELI YOKULEBA

Pandinozwupila mumunamato ndisinochinchachincha, chose chimo
chinechiki mubupenyu bwangu chinobuza pasi pesimba lya Mwali mu Zina

lya Jesu.

MUGIBELO, GOTONGA 1

—_ « ) ~

N Jﬂ\ \

1

CHINCHA MUKATIMUMO

BaRoma 8:10 (NAMBYA)
Koga kana Kristo elimunawi, umbuli unofa nokuda kwechibi; asi uMpepo
bupenyu nokuda kokululama.

Ma Kristo manji banoyeya kuti kuba nhu mpya muna Kristo zwunoleba kuti
unokwelela kuzwuchenesa, Iwisa kasa kushantisa Mwali, akale
usikanganise. Yoku kuyeya kunosiya banji bekahushubala mukukwenda
kwabo nokuti atobe chokomende. Ichokomende kuti atijakashobelwa
kukwanisa bupenyu bupya tishingisa isimba lyedu. Unshingo wo Mpepo
uNchena yoyu.

Imbalo yanasi inokuchenjeja kuti Kristo unogala munawi, akale uMpepo
uwe ega unokushandula kuva mukati. Nozo, siya kukweja kusunda
inshanduko nokuko. Koga, ita Mpepo uNchena ubige nshanduko kuvila
mukati mumo. Ungayeya kasa chini kunoba kuko kuchincha, leka Mwali
bete unshingo unotyisa.

&/ MUNAMATO WANASI

Kunamwi Tate, ndinoboka nokundichincha kuva mukati nopazhe. No
Mpepo wenu ndachinchwa akale ndakombolelwa mu Zina lya Jesu!

W INDEBAMBELI YOKULEBA

Anditofa ndakonejwa mukukwenda muchi Kristo changu. Kristo munami
unondita ndisivunwe, ndisizundwe, akale ndibhudilila munazwose

zwandinota!
’ ¢ NDILAMBELI | 365 KUGUNDUJANA BHAYIBHILI -

UCHENJELI BUBHODO KUPINDA

Zwichimbe 8:11 (NAMBYA)

Nokuti buchenjeli bubhodo kupinda ndalama, akale zwose zwunu umwe
zwangade azwungakwejaniswe naye.

Ndakashangana  namazhuzha  manjinji  alochenjela  nabanhukaji
mugubungano lyangu makole. Bamwe belimadokota muzulayijo zulokoma,
akale bamwe bekanyamula zwupo zwunochenekwa mundangalilo jabo
jipopezhulu. Asi koga noluzibo Iwose yolu, ibhayibhili linotilayija kuti
buchenjeli bulinani. Ini zwulalo? Nokuti buchenjeli chitondejelo, kubona
muchokomende chiloshambijika.

Yopo pawunokwenda mubuchenjeli, awutofa wachengwa nenzila jenyika;
awutofa wapindwa nabo banobimba noluzibo Iwenyika. Mugole yelino
lyamafuta anochenamisa, wisisa kuti Kristo buchenjeli bubo sokuleba kwa
BaKorinte 1:30. Zwuleba kuti awutoshinga sabanhu bwose benyika;
unozwalwa kuluji lunotyisa akale lupopezhulu kasa kupinda yabo benyika.
Shingalo kutanga basi!

&/ MUNAMATO WANASI

Ndinoboka, Ishe, nokundipa buchenjeli buloshambijika akale nokundizhaja
nompepo wokuwisisa. Nokuda kwozu, ndinokwenda mukuzunda
kusinopela mu Zina lya Jesu!

,ﬁ] INDEBAMBELI YOKULEBA
Ndakapika buchenijeli, ndinobona yozo zwusinobonwa nabamwe. Bushe

bulosiswa ndibwangu, akale kulinga mukupola kuloshambijika ndikwangu.
Anditoshayiwa kana kukonwa chingabani. Lukujo ngalube kuna Mwali!

MUVULO, GOTONGA 3

KUPENZEBE MUKUTUNUMWTIJA

Johani 4:24 (NAMBYA)
Mwali uMpepo: akale yabo banontunumwija banokwelela kuntunumwija
lye mumpepo nomu chokomende.

Yopo ma Kristo pabanowa ibala kutunumwija,chinu chokutanga chinoswika
kundangalilo jabo ingimbo yechi Kristo inolila mbichani mbichani.
Kutunumwija kunopinda yopo. Lekani ndimutondeje zwakunoleba.

Kutunumwija kuvuma akale nokuboka bubhodo, makombolelo, ishe, akale
nokululama kwa Mwali. Pawunotunumwija, unolebeleka nechimo chiche.
Unkwejaniso woyu, pawunoti, “Ishe, mubabhodo; muneshe,” unda mbeli,
unobesanangula, kuvuma, akale nokuboka chimo Chiche.

Mwali banozwuda kana uBa tunumwija alo nokuti zwunotondeja kuti
ndiyani mubupenyu bubo; Zwunobapambula kuva munabamwe akale
munazwumwe zwose. Ndipamija, Kutunumwija kunotibuzila chitondejelo
chikulwana cha Mwali. Mubulyijano yobu bulalo, lye Unozwutondejela
kunawi. Unotondeja lyangwana lilyo futi, bupenyu bubo, akale nozwumwe
zwunji. Batunumwiji bechokomende abatoshayiwa nzila. Ipa yozwu nshaji

nji akale uchabona nshanduko mupenyu bubo.
&/ MUNAMATO WANASI

Kunamwi iShe, ndinovuma akale ndiboka kubimbika Kwenu, kuzwipila,
ludo Lwenu, akale nechipiwo chenu zwushinga munami. Ndinomuboka
kuvila mumwoyo uzhule kutunumwija mu Zina lya Jesu!

W INDEBAMBELI YOKULEBA

Gole yelino, isumijiko jinochenamisa akale jibhodo kasa jichalamba
jilijangu nokuda kwomwoyo wangu wokutunumwija. Hallelujah!

7

MAFUTA ANOCHENAMISA

AMUFWASHUKA

Izaya 28:21 (NAMBYA)

IShe bachanyamuka sozwabakata kudunu lye Perazim, bachazwumusa
somugoba lye Gibiyoni-kuta mishingo iye, mishingo inochenamisa, akale
kuta zwalokwelela kushinga, mishingo inotyisa.

Kana ndikabhuza banhu bangaba bedimbwa na kuti Mwali wakabumba
inyika kana wakamusa Jesu kuva kubafi, banji bachavuma pesina nzuzumbe
wokukabangisa. Asi neyimwe nzila, yopo tezha musimba lyomene lishinge
mubupenyu bwedu, banji banokabangisa.

BaHebhelu 13:8 inoleba, “Jesu Kristo ndiye zhilo, nasi, akale nalini.” Mwali
wezwuchenamo zwunochenamisa ajilochincha. Uchili lye Mwali inobhata
jinde lyenyika, epa mashingilo kuchimuka, akale ebiga nyenyeji jose
midenga busiku. Uchili lye Mwali wakapambula igungwa ishaba, akamisa
izhuba mudenga, akale unopa kubona kumapofu. Wose nshingo unotyisa
wakata ntolo, uchinowuta nangweno.

Zwukumbuluje yozwu mazhuba wose akale uchabona kukunga kwamafuta
Awe anochenamisa gole yelino!

&/ MUNAMATO WANASI

Ndinomuboka, Tate, nokugala mundishingila mukabwata musinobonwa
kuti mute mishingo inotyisa. Chokomende ndinoboka mu Zina lya Jesu.

W INDEBAMBELI YOKULEBA

Namafuta anochenamisa ponsholo wangu, ndinolebeleka chose
chichenamo changu chimuzyungayila kuti chitikane ngweno chisinojilwa!

NDINOZWUTA!

Luka 9:16-17 (NAMBYA)

Koga wakatola zwunkwa zwushanu nehobe mbili, akale wakalinga ku
denga, wakakombolela akazwumedula, akale wakapa balayijwakuti bebige
mbeli kwechiyobo. Nozo bakalya bwose bakaguta, akale zwuzuma gumi
nembili zwobuvwalivwali bakazwuyola bakenda nazwo.

Yoyu unkwala unesimba wolukwalo unotondeja kuti ini Mwali zwanota
nozwushoma. Bangana bamubala yozwu ngweno bawile besina, besina
bulingilili, kana kushangana nonshingo unkulwana unoshupa? Muzezo
ngiwokuti ulinge panozwo zwawunanazo namesho a She. Wakalinga
muzunkwa zushanu nehobe mbili, akale akabona zwukwana kulilitila banhu
zwihulu.

Pawunoshangana nezhuba, usitalile Mwali. Unoshinga nokutyisa kungaba
kuti chilobumbwa chini kana chikulwana chini. Awutozunda chete,
kubhudilila  kana kupamija, asi uchaba namakombolelo achasala
okukobelana babamwe! Shomeja. ‘ndichazuta!”

&/ MUNAMATO WANASI

Kuna Mwali, ndinobuza zwose zwandili kunamwi kuti mundishingise.
Zwose zwandinoshangana, ndinoziba ndichabhudilila munayizo nokuti
ndinana Mwi.

u‘ INDEBAMBELI YOKULEBA
Kupindila muna Kristo, ndinota zwusinotikana. Ndingakuta chilyo

chechimuka, chamasikati kana chilalilo, asi aningafe ndakuta kutubula
kwangu kwamafuta anochenamisa. Hallelujah!

ISUMIKIJO ILOLULAMA

Mishingo 1:8 (NAMBYA)
Muchatamhula isimba kana uMpepo uNchena wezha panamwi; akale
muchaba basumili bangu...kuswika kumapelelo enyika.

Makwalo ananga saya zwukumbulujo zwubhodo kuti Tate boku Denga
banotida chini.

Yopo Jesu pakabwilila kuna Tate, Ajakasiya banhu babe besine simba---
Wakabasiya nechibimbiso chinobhatika. Yozwu zwakabepinda inshingo,
kwakabeli kushobwa muchinangwa chomumpepo. UMpepo imwempela
wakaponcha Jesu kubuza indebo imbuya kubasheti, kusunga banemwoyo
ilovunika, akale kusupula balosungwa inolalama munasu. Zwunoleba kuti
atitonyamula indebo mbuya chete; tilonyamula bupo Bubwe.

Nokuziba yozwu, zwunokwelela kulema kunchengeta lye munawi woga! Ita
kuti yose nyaya kunshingo, mujingumba jezwilayijo zwube mwenya
wedenga kuti libhate nyika kupindila munawi. Atitoba bayebeli chete mu
Bushe; tibanyamuli bayo, akale tinokwelela kulipalaja. Iba insumili uWe nasi.

&/ MUNAMATO WANASI

Tate, ndinokupani kuboka tangwa nokundida kasa. Ndoboka nokundipa
Mpepo Nchena wenu unondibhancha kuba sumikiji ulolulama unotondeja
bamwe kunamwi.

W INDEBAMBELI YOKULEBA

Bupenyu bwangu isumikijo ilolulama ya Kristo. Pandimulalama,
ndimukwenda, ndimulebeleka, ibhayibhili linokakata chiyobo kuna Kristo!

INI MUBONO UWO?

Zwichimbe 29:18 (NAMBYA)
Pasina mubono, banhu banopalala...

Ndinechokomende kuti mosobona umwenshaji kuti mumisha yedu,
tinengumba isinanshingo. Yeyo imba inoba ngumba vyabezi, kana
yokuchengetela, yokukelela masusu, yokubugila chikafu, yokulashila zwunu.
Ndizo zwunoba bupenyu bomwe kana pesina chinangwa chilicho chalebwa.
Kulelu kuzhaja bupenyu bubo nozwunu zwusina nshingo zwinosenga
kukupalala. Mubono kuziba ini zwunoda kuchinchwa, uleba zwunokwelela
kuchincha, nokubhancha kuzwunangisa kwakaleko. Mubono kunanga
sebhilichi lipo pakati papo pawuli nopo pawumuda kunda.

Ndakaba nomubono we Spirit embassy yopo pesijakabeli chinu kuti ingabali
zwayili nasi, akale tipo yopa nasi wabamuchelo. Ini mubono wobupenyu
bubo, ukwale pasi akale untobeleje.

&/ MUNAMATO WANASI

Kuna Tate, ndibhancheni kulalama bupenyu bwomubono akale
nechinangwa chinotungamilwa no Mpepo Wenu. Nditungamileni kuti
ndipesane nobupenyu bulopalajwa akale ndilalame munshingo woBushe
Bwenu mu Zina lya Jesu.

W INDEBAMBELI YOKULEBA

Anditoshayiwa nzila kana chinangwa mubupenyu bwangu. Yose nambo
yandinotola iloponchwa na Mwali akale inotungamila kuzwuchenamiso
nesumikijo inobhotoka mu Zina lya Jesu!

IKAMPASI ILOBABALILWA

Jimbo 119:105 (NAMBYA)
IWhi lyenu ilambi kumakumbo angu, akale chimunhiko munzila yangu.

Muzwulayijo kunotondeja kuti unhu unokwenda munkwala ulolulama
kwenambo jili zana pesina chimunhiko kana palobigilwa lubala. Wapinda
yopo unotanga kubhuda kana kuzyunguluka.

Yechi chilayijo mulukwalo Iwanasi: kana uda kuziba chinangwa cha Mwali
nenzila lye mubupenyu bubo, layijwa iWhi lya Mwali. IWhi chimunhiko,
ikampasi iyo; ukayitobeleja, awutolashika munzila iyo. Unonda mbeli
kupinda kutalwa kulobigwa nadyabhulosi mubupenyu bubo kwenambo
zana.

Yopo pawunogala mu Whi, mesho ompepo anozhulika kunozwo
zwawunokwelela kubona. Uchaziba zwokuta akale ulebe mungumba
yemishingo kana yegota. Ngwina mu Whi, akale atobechinosola
zulobambwa bezhuba lilyo. Awutobhatwa nokuchenamiswa nasi.

&/ MUNAMATO WANASI

Kunamwi Tate, ndinoboka nechipo che Whi Lyenu, linoshinga selambi
kutungamila nambo jangu. Ndinobimba mukutungamilwa namwi akale
nditobela iwhi lyenu nokunangatila mu Zina lya Jesu.

lﬁ‘ INDEBAMBELI YOKULEBA

Kuvila nasi, mesho angu alonangiswa mu Whi lya Mwali lili ilo kampasi
ilobabalilwa. Ndinosunda nzila yangu ndingwina mukuzunda nokubhudilila
kusinopela ngweno!

p

Mateu 12:37 (NAMBYA)
Mawhi awunolebeleka angakubhisa kana kukutongesa.

Mawhi isimba lipo penyika. Kanganwa kuzibikana, bushe, kana ndalama
jawusakabujwa: mawhi anesimba nji. lhondo jakatanga nokuda kwamawhi.
Jimhuli jakapalajana; chiyobo chakafa, akale jinyika jimulalama munjabulo
nokuda kwamawhi.

Mwali bakapanga zwose namawhi bakazwuchengeta namawhi. Mawhi
akale anokubuja kwawunolalamila nalini. Nozwu zwose mundangalilo, ini
zwawakata namawhi? Uchawashingisa chini Mawhi nasi?

Chinu chimwempela chawunokwelela kuta kulebeleka nombili uwo—
ushingisa mawhi kuchengeta mbili uwo ulalame akale ululame. Nshaji wose
leba kuti ulosima akale umomuchimo chilolunga. Lebeleka nombili uwo
uchakuwa. Azwunendaba kuti dokota wakatini; shingisa mawhi ubwilile
mukupola. Umbili wonhu unanga semhuka inoda kulayijwa. Lamba nozo
zwawumuda kuti umbili iwo ute, akale uchatanga kuta zwakalezo.

&/ MUNAMATO WANASI
Taboka, Tate, nobupenyu Bwenu bumukwenda munami. Ndinokwenda
mukupoleswa kuloshambijika akale bunesimba nokuti ndinana Mwi.

W INDEBAMBELI YOKULEBA

Ndinosupula mbili wangu kuva muzwutuko zwose zwamalwaji akale
nokumusa chose chito chombili chakabigwa kuma alitali mabi! Andichina
malwaji mu Zina lya Jesu!

DAILY

BAKOBELI BECHIPTWO

1 Pita 1:1-2 (NAMBYA)
Pita, mupositoli wa Jesu Kristo, kunabo bakashalwa namakwendelo
oluzibo Iwa Mwali Tate...Chipiwo kunamwi, akale lunyalalo lupamijwe.

Chinu chimwempela chawunowana chipindapinda mumakwalo a Pawulo,
Pita, akale na Johane, kumuka muchipiwo nolunyalalo Iwa Mwali.
Bakawisisa kukosha nesimba lyechipiwo akale nolunyalalo mubupenyu
bwabanhu ba Mwali. Mumbalo yanasi, Pita wakatole nambo mbeli
kutitondeja chimwe chilokosha. Pokutanga kwenwadi iye, wakati, “
Chipiwo kunamwi, nolunyalalo zwupamijwe.” Nozo chipiwo nolunyalalo
zungapamijilwa, asi chini?

Pokutanga kwenwadi iye yechibili, wakatondeka inshandulo: kupindila
muluzibo Ilwa Mwali nolwa Jesu iShe wedu. Chipiwo chilopamijwa
zwunoleba kuti kuziba kukulwana, kushinga kukulwana, ishe, nokubhudilila
mubupenyu bubo, akale zwunotikana chete kana ukapamija bulyijani
bwechokomende na Mwali. Azwutobhancha iwi woga, asi iwi uchaba
umpalaji wechipiwo nokutabukija chipiwo kunabamwe.

&/ MUNAMATO WANASI
Taboka, Tate, nechipiwo chilopamijwa akale nolunyalalo Iwamwata
luwanikwe kunami kupindila mu Whi Lyenu.

lﬁ‘ INDEBAMBELI YOKULEBA

Pandimukubuka muchipiwo nolunyalalo akale nokupamija Bushe bwa
Tate, chimo chomumpepo wangu chichatuma lutyo kunshasha wombengi.

Lukujo!

LEKELELA CHETE

BaKolose 3:13 (NAMBYA)
Kuwilaneshe, akale nokulekelelana, kana umwe nhu unachikwili nomwe:
sezwo Kristo wakamulekelela, nozo tani alo.

Neshe, chinu chilokomesesa muma kristo kuta kulekelela. Ulozwalwa
bupya, unolebelekesa, unoshinga zwechokomende, banakwayina banobala
bhayibhili kana malayiji banogala nechigumbu makole namakole. Koga
apana pamwempela panotibuja kuti bhayibhili linovumila kubhata
zwugumbu kana kusolekelela zwungaba zwupi.

Mumbalo yanasi, Pawulo wakata kuleba kuti unokwelela kushandula chini
banhu banokulashisa kana kukunyemesa. Akale sezwo bupenyu bulozhajwa
nokulashiswa, zwulokosha kunawi kuti uwisise kuti pawulo wakabetini
pakakwala yaya mawhi. Kana bakata sabamwe banhu, kova eshala
kusolekelela, zwalokusiya poni iwi. Nobubi bwose bwawakata Mwali
bakakulekelela, ini usinotalabula kunabamwe chipiwo usikobalekelela?
Yozwu azwutofanana na Kristo. Azwudi kuyeya; LEKELELA CHETE!

%/’ MUNAMATO WANASI
Kunamwi Tate, ndilayijeni nditubule kuleka zwunde zwose zwibi
zwandakatilwa. Kushani mwoyo wangu no Mpepo Wenu kunayizo zwose
zwandilovhengetela bamwe mumwoyo wangu. Ndinoboka
nokundilekelela.

W INDEBAMBELI YOKULEBA

Anditobhatila bamwe zwukwili. Ngweno, ndinolekelela wose nhu
wakandichinyila mushule, ngweno namangwana!

DAILY

KUKWEJWA KUKULWANA

Luka 16:11 (NAMBYA)
Kana usabakabimbika kundalama isijilolulama, ndiyani angazwupila
kubimba bushe bwe chokomende?

Mwawunobhatila akale kulemekeja ndalama jiijo kukwejwa Mwali
kwanoshingisa kukulinga kuti unokwelela na kungwina mugaba
chipopezhulu mubupenyu. Unolinga kuti indalama unoyishingisa chini, yozo
zwunombhancha kuziba kuti wakwelela na kunda muchigaba chinotobela.
Ungazwuyeya zwakadalo?

Nokuwilila kumpepo wa Mwali akale nokukweja kuzwululamika, unolalama
bupenyu busina zwukwelete kupinda nzila imulalama bamwe ngweno. Kana
kushingisa kuko kulikubi kuswika ukonelwe kupa chegumi akale
awutotubula kupa kunemimwe mishingo uMpepo Nchena zwanokubuja
kuti ulilitile, umukonwa kumwe kwokukwejwa Mwali kwanoshingisa
kubona kuti wakwelela na kunda muzwugaba zwopezhulu zwobupenyu
bubo. Indalama iyo kukwejwa kukulwana! Iba nchengeti umbodo wayo
usikonda muzwunu zwukulwana mugole yelino lyamafuta anochenamisa.

&/ MUNAMATO WANASI

Kunamwi Tate, ndilayijeni buchenjeli akale nechipimo chenyaya jendalama,
kutila kuti mundilabe ulobimbika nobushe bwe chokomende bwo Beshe
Bwenu mu Zina lya Jesu.

W INDEBAMBELI YOKULEBA

Gole yelino, ndichapamijwa kundalama nokuti ndinchengeti ulobimbika
we ndalama. Chikwelete chajimwa, zwatengwa zwuchapululukila
mudenga, ndalama imuzha munzila inochenamisa mu Zina lya Jesu!

KUZWUPILA KULOPELELELA

BaRoma 12:1 (NAMBYA)

Ndinomunyengelela banakwayina, ne she ja Mwali, kuti mupe mibili yenu
umpilo umpenyu, unchena, unotambulika kuna Mwali, ndiwo umpilo
unowisisika.

Pawulo unoshingisa lulimi lunochenamisa mumbalo yokuzhula yedu nokuti
muchivumilwano chantolo, akujakabeli nechinu chakadalo chinowi umpilo
unolalama kana kwakabeswika pakupila chuma. Yopo chuma chokupila
pachakabebulayiwa pe alitali, mishingo yakabepejwa: chakabefa. Koga
Mwali unotishoba kuti tipile mibili yedu sechipilo chinolalama. Zwunoleba
kuti umupota banhu bachazwupila bepelelele kuna lye, balozwupila
mubuzhele kuchinangwa Chiche, akale belalamile lye.

Atoba nsiswa kuti zwido zwemibili yenu zwunopesana nechinangwa cha
Mwali chobupenyu bubo. Zwuchalwisa nameno newumba kuwana mwenya
wokungwina nonshaji wose. Asi yeya ndiwi ani, chipilo chinolalama Mwali
chachashingisa kana wachipila.

&/ MUNAMATO WANASI

Tate, ndinoshanduka munzila jandangwina nendangalilo jenyika.
Ndinojitonga sokupanduka, akale ndinolamba kujipa bugalo kuvila nasi!

lﬁ‘ INDEBAMBELI YOKULEBA

Ndinopa bulima chose chakabigwa chakezha nokuda kwendakalilo
nezwido zwubi. Kuva nasi, ndinotungamilwa nompepo wa Mwali nayiye

—
E‘ NDILAMBELI | 365 KUGUNDUJANA BHAYIBHILI -
ULAYDJIKE *— ZHUBA 225
1 BaKorinte 6:19-20 Luka 15:11-32; Jimbo 84-86

47

www.goodnewsdailydevotional.com



BWASHANU, GOTONGA 14

[ [‘\M )

WJJ )]
ITA NSHAJI IBENZILA ILOLOK

a0

Mako 6:45-46 (NAMBYA)
Akale mukukambija lye Jesu wakamanikija balayijwa babe kuti bengwini
mubwato... Pakabatuma kuti bende, wakenda mudunu kunonamata.

Ibala “inzilailolulama” mumbalo yedu ibala lyechi Giriki euthéos, linoleba
chinu usinojilwa kana kungwinila chimo. Yeli bala linolebeleka zwose
unshaji nokubhatilila kwa Jesu. Inshandulo iye mukuzunda kukulwana
kokulilitila banhu zwihulu zwishanu kubhuda nokukambija kunda kubugalo
kwalotubula kunamata pesina zwunonkanganisa.

Kubiga unshaji woga na Mwali azwutokwelela kushupa kubanhu banoti ma
Kristo. Ishe Jesu Kristo wakata makole matatu chete kupeja unshingo uwe,
unshingo unkulwana akale wokubhatilila munyika. Koga nozwo zwose
pamapi awe, Wakabetola nshaji uwe kunonamata pesina zwunonkanganisa.
Imukani chakatola nshaji uwo pendawu yokuba na Mwali? Chilokosha na?
Inshandulo inobeli nee. Panga nshaji nozwo zwusinopela.

&/ MUNAMATO WANASI

Kunamwi Tate, nokutungamilwa akale nobulayiji bwo Mpepo Nchena
wenu, ndilayijeni kululamika mazhuba angu Namwi mutola chigalo
chokutanga.

W INDEBAMBELI YOKULEBA
Kuva nasi, mazhuba wose ndichatola nshaji wangu mubupo bwa Tate.

Apana zwunopalaja zwuchandijibisa kuti ndisimiswe akale ndimusilijwa
nda Tate mu Zina lya Jesu!

ZWAKATANGA IYE, UCHAZWUPEJA

BaFilipi 1:6 (NAMBYA)
Nokubimba munyaya yeyi, kuti yoyo wakatanga unshingo mbodo munawi
uchawuta kuswikila izhuba lya Jesu Kristo.

Wilila iwi linoti “chibimbo” mumbalo yanasi. Ibala lililo muchi Giriki linoti
peithd, zwuleba kuti kuba ne chokomende, kuziba, akale ube nokusungika.
Yopo Mupositoli Pawulo pakakwala lukwalo yolu, wakabelebeleka na Mwali
wanoziba. Wakombona embuzila mashupeko alosiyanasiyana.

Gole vyelino takalipiwa na Mwali lili Gole lyamafuta anochenamisa.
Unechibimbo chilichini kuti yozwo zwakatanga gole litanga uchazwupeja?
Kana uda, uMpepo Nchena uchapeja chingaba ni munawi. Chinodikana
kuba nokudimbwa muna lye kuti unobeziba akale unobeli nechibimbo
uchasumikila kubonakala unshingo mbodo Wakatanga munawi.

&/ MUNAMATO WANASI

Tate, mugole yelino lyamafuta anochenamisa, ndinechokomende kuti
Mwakata unshingo ulolulama munami kuswikila izhuba lya Jesu Kristo,
akale ndinoboka!

W INDEBAMBELI YOKULEBA
Ndinolebeleka kubhiswa kwemipepo yose inonyepejela inoma munzila

yokubimba kwangu muna She. Wose makombolelo alobigwa panami
achazhajikijwa nokululama mu Zina lya Jesu!

EE NDILAMBELI | 365 KUGUNDUJANA BHAYIBHILI -
ULAYDJIKE *— ZHUBA 227
1 Balesalonika 5:24 Zwichimbe 3-5; 1 BaKorinte 11:1-16

LASHA INDOBE YEMBWA!

BaFilipi 3:8
...Zwose zwandakabeyeya kuti zwumundikwendela azujilokosha--indobe
yembwa. Ndakazwulasha zwose kushambwa kutila kuti ndifukatile Kristo.

Wakashanga nabanhu na basinotubula kusiya zwunu zwantolo? Balobola,
imota izhele mabende imubola pasha, pakalepo mukati mwengumba
mulizhele shambwa—kulizhele zwulongo zwamagesi zwulofa, minchina
yantolo ilobambwa kumuduli izhele huluba, akale nozwukwama
zwumudubuka ne musty, ingubo jizhele nsikizi. Chibonelo chibi, ndizo?

Bamwe banhu bupenyu bwabo bompepo bulalo. Asi kuti belingane nenyaya
nokuchengeta bupenyu bwabo buchene akale buboneka, ishambwa
yomumpepo inolamba ibaka. Kubutittika kusolekelela, mwoyo mbi, bhivwe,
neyimwe shambwa yomumpepo—zwose ishambwa ihulwana! Imukani
chawulobhatilila nasi? Zwose indobe yembwa! Lasha mubhini, shamba ,
undembeli!

&/ MUNAMATO WANASI

Tate, nokutungamilwa no Mpepo Nchena wenu, ndibhancheni ndizibe
kana ndimisa zwunu zwunondibwiliza mushule. Anditobhatilila kunozwo
zwubi mu Zina lya Jesu!

lﬁ‘ INDEBAMBELI YOKULEBA

Nasi, ndinotanga nshingo wokuchenesa kuti ndisiye ishambwa yose
yandabakabhatilila panayiyo. Ndichashinga ndikasupuka nokuchena yopo
Mwali zwamundishingisa mugole yelino lyamafuta anochenamisa!

p
E‘ NDILAMBELI i 365 KUGUNDUJANA BHAYIBHILI -
ULAYDJIKE *— ZHUBA 228

BaFilipi 3:13-14 Zwichimbe 6-7; 1 BaKorinte 11:17-34

MUVULO, GOTONGA 17

1 Balesalonika 5:18
Munayizo zwose ipa kuboka: nokuti yechi chido cha Mwali muna Kristo
Jesu pezhulu papo.

Nasi, pawumubala yozwu, awungagutisike nopo pawuli mubupenyu
ngweno. Yendiya ikampani yamamiliyoni yawakabeyeya uchaba nayo
kuswika ngweno, inkalakata yengumba yawakabeyeya kuti uchabaka,
zwose zwuchinolengelela mungalilo jijo. Koga, uchavuma kuti zwunu
azwujili zwubi sezwa zwabekwelela! Chokomende ngayilebwe, panakuboka
kunokwelelwa kupiwa!

Watubula kumuka ukenda kunsondo nasi; bamwe abajamuka zwabo.
Awungabe namamiliyoni ngweno, asi boka Mwali unanshingo. Ungabe
usina mwana nasi, asi boka Mwali unandume. Ubweni panazwunji
zwokuboka ukazwulingisisa!

Nasi, umwe akakubhuza kuti umutachini, ingoti, “NDINOBOKA!”

&/ MUNAMATO WANASI

Kuna Tate, yopo pandinolingisisa pamwakandipindisa, akale nobugalo
bolunyalalo nokunyetutukwa Mwamandibuza imo, ndongoti chete
NDABOKA!

W INDEBAMBELI YOKULEBA
Ndinoleba kuti anditoleka kuboka kuna IShe. Ndinokwenda kuva

mukudyamijilwa kunda mukusupulwa muzugaba zwose zwobupenyu
bwangu nokuti kuboka kwangu kuna She kuchandipa kulebha!

’ ¢ NDILAMBELI ;i 365 KUGUNDUJANA BHAYIBHILI -
ElE]
== ULAYUIKE *— ZHUBA 229
BaEfeso 5:203 Zwichimbe 8-9; 1 BaKorinte 12

BaKolose 3:17

LAYIJA BANA

Dutolonomi 11:18-19 (NAMBYA)

Bigani mawhi yaya mumyoyo yenu. Ngengwine mukati mwenu..... Layijani
kubana benu. Lebeleka nawo pose pawuli, uligele mungumba kana
ukwenda mungwagwa; lebeleka nazwo munshaji wawunomuka nawo
kuseni kuswikila pawunolala busiku.

Bazwala unshingo wabo wokulayija bana babo kuti belalame chini kuna
Mwali nokuba noluzibo lunoshinga Iwe Whi Lilye. Imbalo yanasi inochenjeja
bazwali nabachengeti kutola wose mwenya kutalo. Bamwe nazwali
banoyeya kuti kupa bana zwunu unshingo nkulwana. Nee, atobayimo!
Unshingo nkulwana kubapa zwulayijo nobulemu bwe Whi lya Mwali.

Akungabe kuzwulayijo zwe bhayibhili mazhuba wose, asi nshaji nonshaji
akale mundambeli ubakumbuluja bubhodo bwa Mwali mubupenyu bwenu.
Tondeka chibumbwa munzila benda kuchikolo. Munshaji wokulya, boka
Mwali wamupa. Mwali upopose; bazhaje bana Nayiye.

&/ MUNAMATO WANASI

Kuna Tate, ndilayijeni kuti ndolishingisa chini iWhi yelyi mazhuba wose
kuti bana bangu bekubuke muna Mwi.

W INDEBAMBELI YOKULEBA

Bana bangu bachakubuka nesimba muWhi mazhuba wose. Ndinokweja
unshingo wokubabhisa mukusungwa kubi nesimba linokanganisa
kukubuka kwabo mu Zina lya Jesu!

¢ NDILAMBELI | 365 KUGUNDUJANA BHAYIBHILI -
ElE]
== ULAYUIKE *— ZHUBA 230

Zwichimbe 22:6 Zwichimbe 10-12; 1 BaKorinte 14:1-19

Mateu 18:19 (NAMBYA)
Kana babili benu mukavumilana penyika nokubhata chingabani
chabanokumbila, chichatikana kunayibo na Tate bakoku denga.

Ma Kristo manji abatolimuka isimba gulwanagulwana linolalama
mukuvumilana chete. Ibala lechi Giriki “kuvuma” munsholo wenyaya yedu
ibala sumphonéd. Yopa ndipo panobhuda ibala (symphony) ‘nezwumwe!
Zwuleba kulebelekesana kana kubuya mukuvumilana.

Igapo lyabanolija linoshanganisa ngoma jilosiyanasiyana kuti bebhise
Iwimbo lubuya. Yopo uwilila bubhodo buloshangana ngoma, unoboka kuti
ini ingoma imwempela ayijalokwanisa kuta nshingo yoyu. Apana
unokwelela kuzwumila ega sechibongo chilichoga. Ulokwelela kubhatana
maboko babamwe muvumilane kuzwunu, kusibe mubupenyu bubo woga,
asi nozwunu zwunobhata inyika. Vumilana nomwe mumunamato nasi
nenzila yezwilayijo, nyika, igubungano lilyo, imhuli nozwumwe, akale
zwuchabalo.

&/ MUNAMATO WANASI

Tate, ndinoboka iWhi Lyenu linoleba kuti yopo panakubhatana, luponcho
lokubayipo kwenu lunokwendenda lulayila makombolelo enu eboneke
munasu.

m INDEBAMBELI YOKULEBA

Ndinolebambeli kuti nshaji wose pandinobhatana maboko nabanakwayina
munyika yose mumunamato, zwatinoleba sombili zwuchatikana mu Zina

lya Jesu!
EE NDILAMBELI | 365 KUGUNDUJANA BHAYIBHILI -
ULAYDJIKE *— ZHUBA 231
1 Johane 5:14-15 Zwichimbe 13-15; 1 BaKorinte 14:20-40

Zwakatondejelwa 2:5 (NAMBYA)
Yeya yopo pawakambwelela, usikoshanduka...

Ibala shanduka muchi Giriki ibala linoti metanoéd. Zwunoleba kupanga
inshalujo, kuchincha kulopelela, kana kushanduka munzila umwe yanoyeya,
dimbwa, kana kulalama. Ibala shanduka linopa mufananijo wonhu
umuchincha kulopelela. Linga kugubungano Iwoku Efeso nonkwejaniso.

Zwakatondejelwa 2:5 inotibuja kuti Ishe Jesu bakaba nenkani jilolulama
naba efeso pakababuja kuti bakavumila bulyijano Naye kushomapajwa. Yeli
gubungano lyakabelingililwa lilipezhulu, unkwejaniso kuti amwe
makubungano ekweje. Kusineni, Jesu wakati banakwayina nabatungamili
bayo “bakambwela”; bwose bakapela. Zwunofanana nechokomende chicho
nasi? Moto wawakabelinawo wa Mwali uchinopisa kasa, kana kwakasala
busi chete? Kana kulalo, yeya pawakapesa, shanduka, usikokunija moto
wawakebeli nawo wa Mwali.

&/ MUNAMATO WANASI

Tate, ndinoboka kulebeleka nami nechido changu kuti ndishanduke. Kuva
nasi ndinochincha inzila yandabeyeya akale nokulalama nayo.

W INDEBAMBELI YOKULEBA

Ndinolebambeli kuti zwose zwachincha mubupenyu bwangu kuva nasi.
Ndinoshakulila mulyijano bunoboneka yopo uMpepo Nchena
pawumundibangijila Mwali mu Zina lya Jesu!

¢ NDILAMBELI i 365 KUKWIKWIJANA BHAYIBHILI -
ULAYDJIKE *— ZHUBA 232
Mishingo 3:19 Luka 16:1-15; Jimbo 87-88

CHILOKOSHESWA

Luka 15:7 (NAMBYA)

...Lushanto luchaba kudenga pezhulu ponchinyi umwempela wati
washanduka, kupinda banhu bakumi mashanu namana nobushanu
bunabuna, basidi kushanduka.

Yopo pawunowisisa nichoknemende kukosha kompepo, bubhawunuli
bunoba Chinu chikulwana kupinda kuba limwe bhazu mugubungano; unoba
nshingo uwo wokutanga. Yozu zwokuti kunabanji basinoziba kuti Mwali
unokulya pawunobalilila kana kubanamatila luchijo Iwabo. Ludo
lunokusunda kusobaneshoni pawunolebeleka kunayibo bwose banenzebe
kuti bewe Naye.

Ubweni, dyabhulosi unoda banhu bepalajwe nendumela, bushe,
nokunakilijwa kutila kuti bekanganwe usinopela. Asi somilili wa Kristo,
ushingo uwo ngiwokubabhancha bebone chokomende. Tanga kubona wose
mpepo sendalama ilomilila kutolwa.

Kana Denga Iwose lishanta pezhulu ponchinyi umwempela washanduka,
ani tingashinga chini kubona zwutikana nshaji nonshaji? Ita kuwana mipepo
chinu chilokosha!

&/ MUNAMATO WANASI

Kuna Ishe, ndinoboka kuchija bupenyu bwangu akale nokundibuza
mumhuli yenu. Ngweno ndishingiseni, Ishe, kubuza banhu banji
balolashika muchimunhiko chenu chalini nalini.

u‘ INDEBAMBELI YOKULEBA
NeWhi yeli nasi, mwoyo wangu uchapisa nechido chabalolashika kasa

kasa. Ndichabuza banji kuva mubutongi bwe nhilima kunda mububhodo
bwechimunhiko cha Mwali!

% NDILAMBELI i 365 KUGUNDUJANA [BHAYIBHILI -
& ULAYLUIKE *— ZHUBA 233

Johane 3:16-17 Zwichimbe 16-18; 1 BaKorinte 15:1-28

MUGIBELO, GOTONGA 22

G

. ; E‘ %’JJJD
IMBAWUNULO INALUZHA

BaFilipi 2:15 (NAMBYA)
Lalama ukachena, bupenyu businandandu sabana ba Mwali, banopenya
sezwimhuniko munyika izhele banyepi akale banhu balosiyana.

Ndinogala nditi kubhawunula iWhi lya Mwali atoba kuma kushule
kwepulupiti, kumbala sutu imbodo nokubhata mayikolofoni. Munshaji nji,
imbhawunulo ipophezulu akale inaluzha bupenyu bubo. Malalamilo awo,
malebelekelo, magalilo nabamwe zwunokwelela kubuza banhu kuna Kristo.

Imbalo yonsholo wenyaya chikumbulujo chilolulama kuti unokwelela
kuzwubhata chini munshaji wamashupeko yopo bunhu bwakabhuda
namawindo. Inyika izhele kuswika munchibha masosi nabanyepi. Penyesa
chimhuniko chicho mubupenyu bwabo. Banhu balokulinga: bakwayina
babo, imhuli iyo, bawunoshinga nabo, akale nabezi. Bupenyu bubo inyaya.
Leka banhu belabe bupenyu bubo sechibhakani chibuya chokunda kuna
Kristo.

&/ MUNAMATO WANASI
Kuna Tate, ndinoboka kundita lukwalo lunolalama. Bupenyu bwangu
bunotondeja bube Bwenu akale bunokutaja bamwe betobele Mwi.

W INDEBAMBELI YOKULEBA

Ndinolayila nokuleba kuti unhu wose inoshangana nami ichabona buMwali
bunochenamisa munami. Sokuba kwa Mwali, ndimomwandili; nozo,
ndinobhudilila!

¢ NDILAMBELI | 365 KUGUNDUJANA IBHAYIBHILI -
EE) [
== ULAYUIKE ZHUBA 234
Mateu 5:16 Zwichimbe 19-21; 1 BaKorinte 15:29-58

NSONDO, GOTONGA 23

CHIBUMBWA CHILOLULAMA
CHINOTYISA

BaEfeso 2:10 (NAMBYA)
Nokuti tiliboluboko Iwa Mwali (mushingo lye), tikabumbwa bupya muna
Kristo Jesu, [kuzwalwa bupyal...

Ngana ma Kristo banowisisa kuti bakabumbwa zwulichini, zwukumbilo
zweminamato zwuniji zwalotolwa zwukashuluka. Mwali bakakubumba usina
chinosolwa, kutalilwa, kana kuzwunilwa. Uchibumbwa Chiche chibhodo,
chilolulama, chibuya akale chilopelelela.

Imbalo yanasi inoti uchibumbwa chaboko Awe. Kusili nshandulo kadokota
mbodo, mavitameni, kana chikafu chibhodo—unshingo wa Mwali. Apana
undayijwa we sayensi munyika yeyi akangavuma munchina mbodo unanga
sawi. Nozwu mundangalilo ima ulwisane nehondo ja dyabhulosi. Lamba
kulwala, lamba kukonelwa kana kuzundwa mubupenyu. Kwenda
mukutonga akale mubukulwana pezhulu pezwimo zwomunyika yeyi.
Uchibumbwa chinochenamisa, chinotyisa chilolulama, chibhodo munayizo
zwose!

&/ MUNAMATO WANASI

Ndinoboka, Tate, nokundita undebeleki ulolulama Wenu. Nokuti
mwakandita ndikalulama, ndinokwenda mukubhudilila nokuzunda
Kwamwakandibambila kale mu Zina lya Jesu!

lﬁ INDEBAMBELI YOKULEBA

Ndinolamba kulwala kana kulambwa mubupenyu. Kuva nasi, ndinokwenda
munyika yeyi sa mwali wandili. Ndinotonga mundawu jose akale anditofa
ndakonwa. Hallelujah!

p
EE‘ NDILAMBELI | 365 KUGUNDUJANA IBHAYIBHILI -
ULAYDJIKE *— ZHUBA 235

Tayitasi 2:14 Zwichimbe 22-24; 1 BaKorinte 16

MUVULO, GOTONGA 24

G0 %' IS
LEKA MOTO UPISE!

2 Timoti 1:6 (NAMBYA)
Nokudalo Ndinokubiga mukuyeya kuti unokwelela kumusilija chipo cha
Mwali, chimo munawi nokukubiga kwangu maboko.

Mulwendo Iwama Kristo maniji, kubhatisisa kwabakabelinako muzwunu zwa
Mwali kumutanga kubhuluka. Ndakashangana nabatungamili nabanhu koga
bakaswika pechimo chokuti zwose zwakabasala zwupisa akabeli malasha
mashoma chete. Homu mwandakababhancha imo.

Mumbalo yanasi, “kononga” chi Giriki anazopyréd, zwunova kumusilija kana
kukononga lubhatisiso. Pawulo wakakombeleja ndayiji untukutuku nokuta
akale nokulamba epamija ihuni mumalasha amujima mumwoyo uwe.

Pamwi unanga sa Timoti zwakabeli: yozo zwawakabewa kutanga atobayizo
zwupo nasi. Ndinokukutayija kutola nshaji ubhude unobhaya ibhatani
lyokutanga lyokukwenda kuko mumpepo. Tanga bupya. Unanalyo isimba
lyokumusa umpepo akale uwane moto yoyo ututuma zwakale.

&/ MUNAMATO WANASI

Tate, ndinotambula inshingo wokuvumila moto munami upise. NoMpepo
Nchena, ndinotanga bupya nasi akale ndikunije moto upise mukati
mwangu zwakale.

W INDEBAMBELI YOKULEBA

Ndakafulwa nomoto. Bupenyu bwangu bupenyu bwomoto nokupisikila
Mwali! Anditovumila moto yoyu ujime mu Zina lya Jesu!

NDILAMBELI | 365 KUGUNDUJANA  IBHAYIBHILI-
EEJ L

ULAYDJIKE ZHUBA 236

1 Timoti 4:14 Zwichimbe 25-26; 2 BaKorinte 1

BWARBILI, GOTONGA 25

DAILY

KUFA MUCHIBI

BaRoma 6:11 (NAMBYA)
Mukufanana, zwubone woga ukafa muchibi, asi ulimpenyu muna Mwali
kupindila muna Jesu Kristo Ishe wedu.

Ndoda kuti ulimuke bala linoti “kulingwa” munsholo wenyaya yembalo
yanasi. Tishandulila muchi Giriki, ibala linowi logizomai, zwuleba kuti kupeja
kana kalaba chitiko chili chapela, kudiwa kuleba kuko nokuvuma.

Yozwu zwulokosha nokuti zwunokubuja kuti mundangalilo ya Mwali, yoyo
wawakabeli naye mushule achinopa ndandu yabo baba muna Kristo. Chono
nesimba lyacho zwakabulayiwa nesimba lyo Nchinjikwa. Leba akale uzibe
yozwumubupenyu bubo. Awutoba iye wawunoziba, kojiba zwungaba
zwungani zwukumbulujo dyabhulosi zwangakuposele. Muna Kristo yondiya
nhu wantolo wakafa. Usipe bugalo kundangalilo jechono; ulofa munayijo!

&/ MUNAMATO WANASI

Ndinoboka, Ishe, noluchijo Iwangu Iwakata kuti bupenyu bwangu
bwantolo, chimo changu chantolo, bunhu bwangu bwantolo zwamiswa,
hallelujah!

W INDEBAMBELI YOKULEBA

Imi wantolo wakafa kale. Ndinolalama pezhulu pezwimo nokuti apana
chini chinondibuza mushule mu Zina lya Jesu!

7

EE NDILAMBELI | 365 KUGUNDUJANA  IBHAYIBHILI-
ULAYDJIKE *— ZHUBA 237
BaGalatiya 2:20 Zwichimbe 27-29; 2 BaKorinte 2

BWATATU, GOTONGA 26

Mateu 5:13 (NAMBYA)
Umunyu wenyika....

Munyu ulojayeleka kuti unowanika pose. Asi munshaji wechivumilwano
chipya, munyu wakabedula akale ilindalama ilokosha inesimba yakabediwa
mundawu jinji jobupenyu. Yopo Jesu pakakwejanisa Babe bakabowilila
somunyu, Wakabezi kasa chimo chomfananijo Chakabeda kuti chibeyimo
mundangalilo jabo, akale Wakabeziba kuti umfananijo yoyu ichaloba
inamba.

Munyu wakabeshingiswa  kunancha, kucheteta, kubulaya majemusi,
kupolesa, nwozumwe zwunji. Zwose yozwu zwimo zwunolebeleka kuti
unokwelela kubalo somu Kristo. Umutonga nyika nenzila iliyo na? Banhu
bapopelyo nawi banotondeja kuwa isimba lilyo lyobumunyu na? Yopo
panamunyu, michelo inotobela. Iba isumikijo!

&/ MUNAMATO WANASI

Kunamwi Mwali, ndinoboka kundita munyu muNyika yeyi.

W INDEBAMBELI YOKULEBA

Ndimunyu. Ndinobuza kupoleswa kubanolwala; ndinopeje simba chefu
mundawu akale ndibuza kunaka kunabo balondikongela. Lukujo ngalube

kuna Mwali!
¢ NDILAMBELI | 365 KUGUNDUJANA IBHAYIBHILI -
J#
ULAYDJIKE ZHUBA 238
Mako 9:50 Zwichimbe 30-31; 2 BaKorinte 3

BWACHINI, GOTONGA 27

ANDITONYEPELWA

Mateu 24:4 (NAMBYA)
Bona kuti apana unokunyepela.

Awutokwelela kulingisisa kasa munyika ilokukongela nasi ubone
kunyepelwa kuti kumushinga, nokuva mubugalo bwawusinoyeyela. Matilo
alobola azhalisa kuti unowa taswika ponshaji mbi feno.

Mumbalo ipopezhulu, Ishe Jesu nokulama bakaleba yozwu kunyepelwa
kwenyika jose mumazhuba okupejeleja akale akalimukisa balayijwa Babe
kuti chichaba chitondejelo kuti kubuya Kukwe kumukambija. Patimuzha
tisondela kumazhuba okupejeleja, tokwelela kuyeya kulimukisa kwa Kristo
mugole nonshaji yopo kunyepa kuchabhata nyika jose. Yoyo nshaji
ndingweno. Unshaji wokubuya kwa She kwaba pelyo bakulu nabakazwaiji.
Bhatisisani, limukani, tabililani myoyo yenu, akale musinyepelwe!

&/ MUNAMATO WANASI
Tate, ndinonamata kuti mundipe chibindi chomukati kuti ndime mu Whi
lya Mwali akale ndisinyepelwe mu Zina lya Jesu!

W INDEBAMBELI YOKULEBA

Mesho angu aloponchwa namafuta anochenamisa anondipa isimba kuti
ndibone bwose butali bokunyepa! Anditofukilijwa, lukujo ngalube kuna
Mwali!

¢ NDILAMBELI | 365 KUGUNDUJANA IBHAYIBHILI -
ElE]
== ULAYUIKE *— ZHUBA 239

2 Balesalonika 2:3 Luka 16:16-31; Jimbo 89-90

N
BWASHANU, GOTONGA 28

1 Timoti 6:12 (NAMYA)
Lwana ihondo imbodo yokudimbwa....

Pana kugutisikana mukati mwama Kristo kuti kana wazwalwa bupya,
awutoshangana nobukukutu mubupenyu bubo. Yozwu zwukokule
nechokomende. Kukwenda kwedu na Kristo ndikokudimbwa, akale
tikalinga mulukwalo Iwanasi, inzila yokudimbwa inoda kulwana kuti uyibone
iswika kumapejelejo.

Kana ushangana nobukukutu munzila unda kunangwa chicho, isibhiswe
munzila kana nokuchenamiswa. Mwali bakakulimukisa mushule kupindila
mupositoli Pawulo kuti umbalile hondo. Usizwusole kana kupila mubono
uwo wawakapiwa na Mwali. Ima usime ulwisane nezwunopikisa akale
ingwine mukuzunda nasi!

&/ MUNAMATO WANASI
Kunamwi Tate, itani chipiwo chandinoda chokulwana ihondo mbodo
yokudimbwa chipamijwe mubupenyu bwangu mu Zina lya Jesu!

,ﬁ] INDEBAMBELI YOKULEBA

UMpepo Nchena munami unondizhaja kunchibha nesimba linolambija
kukombeleja kunopikisa. Ndichama nesimba kuswika ndazunda.

‘ ¢ NDILAMBELI i 365 KUGUNDUJANA IBHAYIBHILI -

HODHNEWS,
PASIMWAKUNOKWELELA

1 Johane 5:15 (NAMBYA)
Kana tiziba kuti unotiwa, zwose zwatinokumbila, tinoziba kuti chikumbilo
chashandulwa yozwo zwatinoda kuna iye.

Mumwe minamato inonda “isashandulwa” nokuti ayijilobhudila pachena.
Ma ndikubhuze yozwu: kana unamata, unonamata minamato chete
yamakombolelo na, kana wakaziba insiswa yokungwina uziba muna Mwali
kana unamata? Munamato inanga, “Mwali kombolelani bupenyu bwangu
bwose,” ayitobhudila pachena. Ndiponi kasa pawumukumbilila
makombolelo yaya? Yoyu nshobo wokusisa, munamato chete awutozwala
michelo.

Mumbalo yanasi, mabala ‘zwose zwatinokumbila’ azwutoleba zwatinoda.
Muchi Giriki ibala linoti zwose zwatino linoleba kuti ndiyani, zwupi,
imukani. Bona kuti zwumunakilija chini? Koga, pawunonamata, leba izwo
ndiyani, upi, akale imukani zwawumuleba. Wana makwalo anobhancha
chikumbilo akale nanga!

&/ MUNAMATO WANASI

Ndinoboka, Ishe, ndokunditungamila kuti ndiwane zwubimbisi zwenu
zwinoshinga pe zwino zwulosiyana mubupenyu bwangu mukati mu Whi!

W INDEBAMBELI YOKULEBA

Ndinolayila kuti kululama kwa Mwali kulomiswa muzugaba zwose
zwandanamatila mubupenyu bwangu. Kubhudilila ndikwangu!

"

UNSHINGISI UNEMVUMO

Mishing019:15 (NAMBYA)
Koga umpepo umbi wakashandula akati, Jesu ndonziba, na Pawulo
ndonziba; asi ndiwi ani?

Kana ulimuna Kristo, unemvumo kushingisa iZina lya Jesu Kristo ne simba
lyoMpepo Nchena. Umpepo umbi watondejwa mumbalop yanasi unoziba
iZina lya Jesu akale unoziba Pawulo nokuti Pawulo wakabeli muna Kristo
akale wakabeli nemvumo yokushingisa iZina lya Jesu!

Somu Kristo ulongwinwa nesimba lyo Mpepo Nchena, unesimba lyose ku
Denga napasi lyawakapiwa (Mateu 28:18). Zwunoleba kuti isimba Jesu
Kristo lyakabeshingisa limwempela, unanalo! Unovumila kulebeleka
ukamilila Jesu akale kubanesimba pezhulu pechibi chingaswika munzila iyo
nasi. Shingisa mvumo iyo kuta mishingo inotyisa nasi!

&/ MUNAMATO WANASI
Ndaboka, Tate, nokundipa imvumo kushingisa iZina lya Jesu!
Ndikanyamula iZina yeli linesimba, anditokonwa mu Zina lya Jesu!

u‘ INDEBAMBELI YOKULEBA

Ndinoshingisa isimba limo munami kushandula kuti akuna nshingo kwose
kulwiswa kubi kunozha kondipalaja. Anditoba nsekisa kana ndishinga ne
mvumo yeyi!

¢ NDILAMBELI | 365 KUGUNDUJANA IBHAYIBHILI -

BA NESHE

BaEfeso 4:32 (NAMBYA)
Akale ibani beshe kunomwe nomwe, myoyo minyolonyolo, mulekelelana
sezwo Mwali nokuda kwaKristo wakakulekelela.

Ibala “Ishe” kuva munsholo wenyaya yolukwalo Iwedu ibala lyechi Giriki
chréstés. Zwunoleba kuti kuba pakati nopakati, unonakilija, unamwoyo
unotambula, nozwumwe zwunu. Kana ulineshe, unhu ulochangamuka akale
unolinga zwido zwabamwe.

Yeli bala linolebeleka bunhu i She Jesu bwanoda kubumba munasu nesimba
lyo Mpepo Nchena. Kulayija ishe atoba zwabana chete kukileshi kana
kuchikolo chabana kunsondo; yozwu ndizwonhu wose unotupa Kristo. Ishe
Jesu wakakwendeswa neshe pakabona umwe ulinechido. Wakowile she.
Bamwe ma Kristo balonyalalisa kutondeja ishe. Banoyeya kuti kuba neshe
kushayiwa simba, koga Tate bedu ishe nokwabo. Patinovala mweji yoyu
ibona kuti wakwenda mbeli negole mushe kunabamwe!

&/ MUNAMATO WANASI

Tate, noMpepo Wenu, ndilayijeni kuti ndiwale chini ishe kunabo banojida
kasa.

W INDEBAMBELI YOKULEBA

Ndinosupula zwose zwakabakandibwiliza mushule kuti ndibeneshe
kunabamwe. Mazhuba angu kumbeli yoku achabakazhajwa nechido
kubanhu ba Mwali!

/7

DAILY

KUKWENDELANA KWAMAFUTA

1 Samiyele 10:1, 6 (NAMBYA)

Koga Samiyele wakatola unkombe wamafuta, akadila ponsholo uwe,
akonkisa , akati, atobana nokuti Ishe bakakuponcha ...akale uchalebambeli
nayibo akale uchashandulwa kuba umwe nhulume.

Yopo mafuta anochenamisa panoba pezhulu papo, kushanduka
akutopotwa, kulobimbiswa. Sawulo ajakaba “chimo chokuba iye; wakaba
umwe unhu ulosiyana kasa. Ndizo zwunotiwa noluponcho. Lunokusimisa
munshingo uwo.

Gole vyelino, awutokwelela kuzhajikija chinangwa cha Mwali nesimba
lyonhu. Mafuta anochenamisa achabuza yozwo isimba lilyo zwalisinopa.
Achashandula mayeyelo awo nokupa chimo chicho Denga zwalinoziba.
Lingilila Mpepo Nchena kuti ukubuse bugalo bubo.

%/’ MUNAMATO WANASI
Tate, ndinoboka namafuta anochenamisa Amwakadila pezhulu pobupenyu
bwangu. Ndinozwubuza mukuzhala kwangu kumishingo yoMpepo wenu.
Itani luponcho Iwenu lundishandule pandumumusilija ndangalilo jangu
nokukwendelana kwangu nombono we Denga wandakashobelwa kuba.
W INDEBAMBELI YOKULEBA

Ndiloponchelwa mishingo inochenamisa akale noshingo inotyisa.
Ndinoshinga kupinda kunopelela unhu nokukwenda nechibindi mukuzhala
kokushobwa kwangu nasi.

EEI NDILAMBELI i 365 KUGUNDUJANA IBHAYIBHILI -

DAILY

KUKONGELWA NOBULILITILO

Jimbo 5:12 (NAMBYA)
Koga imwi, Ishe, muchakombolela balolulama; nobulilitili muchonkongela
nedabilijo.

Ishe atoba chinu chawunokwendela; chinu chilokukongela. Mwali wakabiga
ishe sedabilijo lilokongela bupenyu bubo kutila kuti myenya, kungwina
akale nemikoba ilozhulika ikuwane. Unzila nabanu banolambila bamwe
banokwelela kudabila zwulosiyana pawunoswika.

Nokupambanisa kunoshanduka kukaba sumikijo kana ishe jiliponshingo.
Gole vyeli lilonyamula mashingilo a Mwali asijilojayeleka, asinotikana
mazhuba wose akale namashingilo anochenamisa. Milawu ichachincha,
banhu bachadabila akale zwimo zwuchachincha kugalisa iwi. Kwenda

%/7 MUNAMATO WANASI

Tate, ndinoboka nokundikongela nebulilitilo sedabilijo. Ndinoboka
nokukwenda munami nasi nokundimisa kuti ndiwane zwiloshambijika,
nemyenya isilojayeleka, nemikoba ilozhulwa. Itani kuti butabilili bwenu
bundilebelekele pendawu iwhi lyangu palisinoswikila. Itani zina lyangu
lilebwe mujingumba jandisakangwina, akale mute chose chandinobhata
chibhudilile, mu Zina lya Jesu.

P INDEBAMBELI YOKULEBA

Ndinolayila nokuleba ndichatanga mabhizimisi, ndichatenga zwulongo,
nokubaka bulyijani  busilojayeleka.  Ndilokongelwa nobutabilili
bunochenamisa. Kwose kwandinonda nasi, mikoba inozhulika kunami!

¢ NDILAMBELI | 365 KUGUNDUJANA IBHAYIBHILI -

BWACHINA, MBUJANA 3

KUMBILA BUCHENJELI

1 Matezi 3:9 (NAMBYA)
Koga ndinokumbila mundipe buchenjeli bokutonga...

Mwali ajakakusola pawakakumbila buchenjeli. Asi, wakakupa usalipa akale
nomwoyo wose. Mulayilo imwempela kuva kuna Mwali unokubhuudililisa
yopo makole manji okukweja akakonwa.

Buchenjeli bunokubiga palipo kutila kuti uzibe zwokuta, akale kuti
zwunotiwa zwubhodo chini. Kugibhiyoni Solomoni ajakakumbila kuzunda,
bushe, kana kubhiswa kwababengi babe. Wakakumbila buchenjeli, akale
buchenjeli bwakomisa kuti etambule yozo zwasakakumbila .

Mishingo inochenamisa inoda buchenjeli bunochenamisa. Mwali umuta
zwunu zwunochenamisa, akale mayeyelo opachena angatungamile michelo
ilopindilija. Kana Mwali bepa mishingo isinowisisika, banopa mubono
unodiwa kunyamula pesina kushupeka. Koka mubono wa Mwali; kumbila
buchenjeli.

&/ MUNAMATO WANASI

Tate, ndinokumbila buchenjeli kuva kudenga. Ndipeni kubona kunopinda
luzibo Iwangu nokuwisisa kunopinda makole angu. Kwendelejani miyeyo
yangu, inshalujo, akale nozwuto nasi kutila kuti ndikwendelane Namwi
mukuta mishingo yose mukululama nomubulelu.

W INDEBAMBELI YOKULEBA

Ndinotambula buchenjeli buloshambijika munambo jose jandinotola nasi.
Ndinoziba zwokuta, zwutiwa lini. Nobuchenjeli bwa Mwali, ndipopobugalo
bulibo nonshaji uliwo, nokuta inshalujo jilijo akale nokubona kubhudilila
kusinojayeleka.

’ ¢ NDILAMBELI | 365 KUGUNDUJANA IBHAYIBHILI -

BWASHANU, MBUJANA 4

ZWILWANISO ZWOLUNYALALO

Izaya 26:3 (NAMBYA)
Muchonchengeta mulunyalalo lulolulama, unendangaliso jigele muna Mwi:
nokuti unobimba munaMwi.

30!

Lunyalalo lulolulama atoba kushayikwa kwokusowanana. Idabilijo Iwa
Mwali pezhulu pendangalilo jijo kojoba kusowanana kukakukongela. Yolu
lunyalalo lunomisa babengi pakushingisa isimba kukusundila kumbali.

Gole vyelino, lunyalalo atoba chinu chawucha shanta, chinu chawucha
nyamula. Sechitondejelo chomilili we Denga chimuboneka kasa, yoku
kuboneka kunozha noluzha, kupalaja, nechiki. Asi lunyalalo chilwaniso
chicho.

Yeya kuti wakatumwa nonshingo. Umilili, akale bamilili abatolabuka.
Banolebeleka bekamilila nyika, akale chibimbo chabo chinobhuda kunoyo
wabanomilila. Unomilila Denga. Ita kuti indangalilo yeyi ibemunawi nasi;
apana kuyeyesesa, apana kutya, apana kulabuka. Iba nobulingilili chete.
Mwali benda kale mbeli kuko. Gala ukawilila iWhi lilye uleke lunyalalo lute
kuchengeta.

&/ MUNAMATO WANASI

Tate, ndinoboka nokufukatilwa nolunyalalo lulolulama. Itani ndangalilo
jangu jigale jikalinga munaMwi. Ndilindeni kuva munazunopalaja.
Ndinobimba naMwi kundichengeta ndilimunambo jeWhi lyenu nasi.

W INDEBAMBELI YOKULEBA
Ndinolayila nokuleba, jinyika jichawa iwhi lyangu. Ndinokwenda

mulunyalalo Ilulolulama. Anditoteketa, kukangayijwa, kana kuposelwa
pazhe mu Zina lya Jesu.

EE NDILAMBELI | 365 KUGUNDUJANA IBHAYIBHILI -

MUGIBELO, MBUJANA 5

TULA BUTALI BUBO KUNA MWALI

.Zwichimbe 16:3 (NAMBYA)
Tula mushingo iyo kuna Mwali, akale miyeyo iyo ichakubuswa.

Yopo pawunopila butali bubo kuna Mwali, unobekoka luzibo Iwa Mwali
mugumba  yobutali  bobupenyu  bubo. Pawumumpa  mishingo
nozwawumuda kuta, Unobuza mfumbo kumiyeyo ilotatawukana akale
ebona kuti wasima kunambo jijo.

Nshaji nji, atoba kushayiwa mubono kunozwala kuyeyesesa, bulemu
bokukweja kubona kuti ungata chini woga. Asi pawunobiga zwawumuda
kuta, inshalujo, nemishingo mumaboko awe, unotanga kuyeya zwubhodo,
akale inambo inotobela inoba ndelu kuyibona.

Umubhatisana na Mwali wezwuchenamiso. Umubumba inzila, nshaji,
kushangana, bushe, akale nobutali kuti yocho chakabewikana
nokukubukilwa chinobuya akale chinobhatika. Usanu wenda mbeli nasi, ma.
Buza butali bubo mubupo Bubwe. lye ngelebeleke munayibo, ebufemele,
akale ekwende mbeli kuko.

&/ MUNAMATO WANASI

Tate, ndinokutambikani bwose butali, unshingo, nenshalujo
zwumomumwoyo wangu. Buzani bupandululi yopo bandisata zubuya
akale nenzila nopo pandasikiza. Ndinoboka nokumisa nambo jangu nasi.

lﬁ‘ INDEBAMBELI YOKULEBA
Pandinotula butali bwangu kuna She, miyeyo yangu inosimiswa.

Buchenjeli bwa Mwali bunonangisa nshaji, nshalujo, nechinangwa. Zwose
zwandinobiga maboko nasi zwinamichelo. Yeli izhuba lisina kukanganisa!

NDILAMBELI | 365 KUGUNDUJANA IBHAYIBHILI -

BaHebhelu 12:1 (NAMBYA)
...Ngatibigeni kumbali bwose bulemu, nechono chinotibwiliza mushule...

Indeke jilopangilwa kupululuka, asi inonda mudenga zwulichini akale inonda
kule chini zunonda nezwayilonyamula. Indeke inolema inotana mbichani
mbichani, ibhata bayinolabuka kasa mushule, kova ipisa mafuta manji
kukwelanisa lwendo lunofanana. Mafuta panopya kasa nokulema kupela,
indeke inotana kasa nokuta zubhodo.

Bupenyu bubo bunoshinga nzila jinofanana. Isimba lwa Mwali lipo, asi
kulema kusina shingo

kunopambanisa kuti unokambija chini kunyamuka nokuti unonda kule chini.
Kumwe kulema zwuto. Kumwe bulyijano, inzila jikuyeya, kana ishambwa
yokuyeyesesa. Ingenda mbeli asi kutana kunojilwa akale

Bupenyu bubo bunoshinga nzila imwempela. Isimba lya Mwali lipo, koga
kulemelwa kusinanshingo kunopambanisa kuti unokambija chini
kunyamuka akale unonda kuswika kupi. Kumwe Kulema zwuto. Kumwe
bulyijano, inzila yokuyeya, kana ishambwa yokuyeyesesa. Ungendila mbeli,
asi kutana kunojilwa akale kulwisa kukulwana kupinda kwabedikana.
Kunyamula untolo wazhilo akutokusenga kuchigaba chamangwana. Shaluja
ngweno kuti apana chichangwinila munozwo Mwali zwalokubambila. Bhisa
zwose zwunokujibisa kutana, uswike pechimo chompepo chawunoda kuti
uswike nelyamangwana. Wana zwupopezhulu kasa!

&/ MUNAMATO WANASI
Tate, tondejani nokubhisa chose ndinondizunila kubhudilila. Ndipeni

chipiwo chokubuza bunhu, bulyijano, nendangalilo jisichino shingila
chinangwa Chenu.

m INDEBAMBELI YOKULEBA

Ndinobhisa kwose kulema kusinanshingo. Apana chinobhula mushule
kwanguu chingatalila lyamangwana lyangu. Ndinotola zwupopezhulu

Mwali zwabakandibambila.
¢ NDILAMBELI 365 KUGUNDUJANA IBHAYIBHILI -

SHINGISA MAWHI

Hosiya 14:2 (NAMBYA)
Ndanama whi, akale ushandukile kuna She...

Bana banolila nokuti abatotubula kulila. Banowe nzhala, abatogalikana,
kutya, kana kuda kulingwa, asi pesina mawhi, kulila kunoba nzila yabo
yokulebeleka.

Mumpepo, lukwalo lunoba chimo yechi nepios, mwana muna Kristo. Bana
ma kristo banodabila kumashupeko sotucheche: kulila pezhulu
pokusundayijwa, kulila pezhulu pendalama, kulila pezhulu pokubaboga kana
nshingo. Inyaya atiba chimo, kushayiwa iWhi lyakalebelekwa.

Mwali abajakatibuja kuti tilile nzila yose kupindila mubupenyu. Wakati
“Ndanamawhi.” Iwhi lya Mwali lilonyamula simba, linoshandula zwumo,
akale lilayila michelo.

Yeli atobe gole lyokusata nezwimo. Igole Iyokulebeleka! Tola mawhi
mumunamato, izhuba lilyo, umbili uwo, ndalama jijo, nshalujo jijo,
lyamangwana lilyo. Baka inyika iyo nozwo Mwali zwakaleba.

%/’ MUNAMATO WANASI
Tate, Layijani ndomo wangu ulebeleke ma Whi enu kuti ndisupulwe kuva
mukuwilijila kokuyeya nokuta somwana. Sezwandimulebeleka,
ndibhacheni kushomapaja ma whi angu kutila kuti bupenyu bwangu
butondeje isimba lyezwamwakaleba kale.

u‘ INDEBAMBELI YOKULEBA

Undomo wangu i injini yokuzunda kwangu. Ndinosenga iWhi pechimo
chose. Ndinolayila bupenyu, kusima, kupa, nokuzunda. Bupenyu bwangu
bunodabila kusimba lye Whi, akale zwose zwumuchincha ndimulebeleka!

EE NDILAMBELI | 365 KUGUNDUJANA IBHAYIBHILI -

BWABILI, MBUJKANA 8

LUKUJO LUTYISA

BaGalatiya 4:27 (NAMBYA)
Nokuti kulokwalwa, “Shanta, iwi ngomwa usinozwala; dubuka ulilile
pezhulu, iwi usimo munshaji wokulwajilwal..”

Kana upa umwe chipo chabanolemekeja, matilo abo anokambija.
Abatomilila kuchilinga, kuchikweka, kana kuchilingisisa. Banofa mukukuja,
bekuboka, bepembelela, akale butondeja lushanta.

Inzila yatinotola nayo bushe bwamakombolelo a Mwali inoda lukujo
lunochenamisa. Sabanhu bokudimbwa, atitomilila kubona kuti tishantilwe.
Tinodimbwa kuti tatsmbula patinonamata, ayikona kana kutondejwa
kwabayipo.

Usimilile kuswika chibimbiso chaba mumaboko awo kuti uzhule ndomo.
Kweja kukuja kuko ngweno. Zwubone ukwenda ungwina pemikoba
yebhizimusi iyo impya. Iwa kulila kwamaki uzhula imota iyo impya.
Zwubona mubhalilana pasi unshingo wandalama mabiliyoni. Zwubone
ishuja, pesichina kulwaja akale uliwapola. Kukuja kuchiko kunopanga
bugalo bwozo zwumuzha.

&/ MUNAMATO WANASI

Tate, tani lukujo Iwangu lunyamuke mukudimbwa. Pandimushantilwa
mbeli kokuboneka, tani mikoba izhulike, minshingo ikwalwe, nokupoleswa
kutikane. Ndomukujani ngweno nwozo zwakapejwa kudenga.

W INDEBAMBELI YOKULEBA

Ndinokuja Mwali chinangwa chisanu chaboneka. Lukujo Iwangu
lunonyamuka kukwelana nobukulwana bwozo Mwali bwakandibambila!

Amen.
¢ NDILAMBELI + 365 KUGUNDUJANA IBHAYIBHILI -

BHATA ZWUBHODO

Jimbo 105:15 (NAMBYA)
Musibhate baponchwa bangu...

Mumazhuba antolo, bupo bwa Mwali bwakabenyamulwa muchilongo
chinobhatika, bwato. Yopo Uzzah pakaswincha luboko kuti ongajike
zwubhodo, wakalobwa akafa pakalepo (2 Samueli 6:1-7). Wakalayika
munzila inolwaja kuti kukweja kutila Mwali ishe pesina kulayijwa naye
ingozi yechinu. Bwato abujakabebhatwa chete nokuti Mwali wakabegala
mukati.

Ngweno bupo bwa Mwali bunogala muunawi. Ibwato bwa Mwali.
Z/wunoleba kuti awutobhatika, kubhatwa kana kuzhilwa chete. Chibazu
chilingozi kasa chechokomende yeli kuti unobona ndikupi “kubhata”
kunovumilwa.

Mazhuba awo okusundayijwa uzyunguluka, ubhatwa bubi kana kukonwa
kubhatwa mushe apela. Mwali bamuta nshingo unochenamisa gole yelino,
akale uluponcho Lulwe. Ulonyamula bupo Bubwe. Akale Denga linota
yozwo zwawavumila nozwo zwawalamba.

%/’ MUNAMATO WANASI
Tate, ndinoboka nobupo bwenu bugele pandili. Ndilayijeni kulemekeja
yozwo zwamwakaponcha nokuzwulemekeja sengumba Yenu. Ndipeni
buchenjeli bokuziba zwandinokwelela kuvumila nechibindi chokulanmba
yozwo zwusinolemekeja bupo Bwenu mubupenyu bwangu.

lﬁ‘ INDEBAMBELI YOKULEBA

Ndiluponcho Iwa Mwali. Anditobhatwa bubi. Kwose kukweja kubhata,
kuzunila kana kupikisa mi kunomiswa akale nokutongwa mu Zina lya Jesu!

.

BWACHINA, MBUJANA 10

DAILY

BANHU BALOFA ABATONYEPA

BaGalatiya 2:20 (NAMBYA)
Ndilokahamilwa na Kristo: koga ndinolalama; asi kusimi, koga Kristo
unolalama munami...

Pana lukwalo lunansholo wenyaya inoti Madokota alofa atonyepa. Inyaya
indelu: unolayijika kasa kunecho chilofa kale. Kupindila mu lukwalo, intolo
lilyo lyakakahamilwa na Kristo, iwi wakabakabumbwa neshoni, kutya,
kukonwa nokutalilwa kulofa.

Banhu balofa abatopikisana ne chokomende. Abatongunguna kana kupikisa
zwalebwa na Mwali. Somu Kristo awuchinokwelela kulalama nobunhu asi
nobupenyu bwa Kristo. Nokudalo, sechibumbwa chipya, pana zwunu
zwawusinokwelela  kuzwunyepela akale. Usiti wakalambwa yopo
ukatambulwa mubadikani. Lamba kuzwushoba kuti awune simba yopo
umpepo wa Mwali unogala munawi. Usilebeleke kushayiwa yopo zwunu
zwose ngizwuzwo. Ita kuti mawhi awo evumilane nokukahamilwa kuko
nokumuka.

%/’ MUNAMATO WANASI
Tate, ndinoboka kuti bupenyu bwangu bwantolo bwakakahamilwa
pamwempela na Kristo. Itani ndangalilo jangu, mawhi, nozwuto
zwutondeje bube Bubwe, bululami, nokuzunda. Ndinoshala kulalama
nokuti ndimi ani muna Mwi. Amen.

W INDEBAMBELI YOKULEBA

Imi wantolo ndakahamilwa pamwempela na Kristo. Ngweno ndinolalama
no bupenyu Bubwe, ichokomende Chiche nokuzunda Kukwe. Ndinolamba
kuboneka kokunyepa akale nokulebeleka yozwo zwunovuma nobupenyu
bwangu bokumuka. Kwose kunyepa kwawilijiswa mu Zina linesimba lya

A 1

BUSHE BUNOKAMULA MUNAMATO

Mako 11:23 (NAMBYA)
Uchawana yozwo zwaleba.

Panenyika muna Mwali yopo pawusichinonamata; ulotola! Kana chimwe
chini chikaba chicho mumpepp, Iulimi Ilulo lunochincha kubhuda
mukukumbila kunda mukuleba. Awutonyengelela yozwo zwumomumaboko
awo: unolebeleka somweni.

Unkaji wangu nami takaswika pechimo chokuti zwido azwuchili bulingilili
bwedu. Solukwalo luleba, “tilogutisika.” Minamato yedu ayichinoba pakati
pozwo zwatinoda asi kunozwozwumudiwa nobushe: jinyika, banhu,
kukubuka, nokundila mbeli. Ndizozunotiwa nobushe: bunosenga munamato
kunachimwe chigaba.

Gole yelino, Minamato iyo ichakwenda. Ungabhata yozwo Kristo
zwakakubigila, uchazwubona ulebeleka mubushona kuva muzwido akale
zwunji kuva mubutongi. Yeli igole kuti utole bushe bubo mumpepo,
ndalama, nopenyama akale mundebambeli. Uchatola bushe bubo mu Zina
lya Jesu!

&/ MUNAMATO WANASI

Tate, ndinoboka isimba lyamwandipa muna Kristo. Chinchani kuwisisa
kwangu kuva mukukumbila kunda mukuwana, akale mundibhanche
kulebeleka kuva mubutongi, kusili kwokushayiwa, mu Zina lya Jesu.

lﬁ‘ INDEBAMBELI YOKULEBA

Ndinabushe yobo Mwali bwakandipa. Ndinotola butongi; anditokumbila.
Ndinolayila kuwanda, kukwana akale kukwenda mumpepo muzwugaba
zwose zwobupenyu!

p

MINAMATO INOCHENAMISA

.Jimbo 5:3 (NAMBYA)
Chimuka chose ndinobiga zwutuli zwobupenyu bwangu pe alitali yenu
ndisikolingilila moto ibhuluke.

Moto yamafuta imomukati muneyo inengozi kasa nokuti inoshupa kujima.
Ukalumatija chete, inopisa kasa, inopalalila nokukambika akale ilamba
kujima nenzila jinozibikana. Lulimi lwayo lunokwenda pasi pose, lukwenda
lupamija nokuwanda. Yechi chitondejo chobupenyu bokunamata bunopisa.
Pawunowala zwupemu zwobupenyu bubo pe alitali ya Mwali, moto
unokomesa. Munamato unotanga kupisa, ukwanisa kubhatilila kunayicho
chose chabhatilila. Ingozi yomoto watinoziba inoba mwenya uwo:
kunangatila, kusobhatika, kulabuka kasa, akale babengi banokonwa
kunjima.

Mugole vyelino lyamafuta anochenamisa, bupenyu bubo bokunamata
buchapisa. Busili bulelu, bonshobo usinesimba bunojima akale bunofa, asi
unshobo ubopalalila kupindila munzi uwo, inshalujo, ndalama, nemishingo.
Munamato unokakata indawu jose jilopalajana mubupenyu bubo pobugalo
bumwempela mbeli kwa Mwali kova ubangijila moto.

&/ MUNAMATO WANASI

Tate, itani moto unchena ubhuluke ubangije bupenyu bwangu
bwokunamata namafuta anochenamisa. Pisani zwunopambanisa, bunyolo,
nobututa. Itani minamato yangu inangatile, isikwanisike, akale isikwanisike
kuti umbengi eyijime

lﬁ‘ INDEBAMBELI YOKULEBA

Pandimulajika bupenyu bwangu pe alitali, akale moto wa Mwali ulye
zwose zwangu, Denga linoshandula akale gehena linotya. Minamato yangu
ingozi!

p

NSONDO, MBUJANA 13

AWUJIMUSHINGA

2 Timoti 1:10 (NAMBYA)
Koga ngweno ulotondejwa nokuboneka kwonchiji wedu Jesu Kristo,
wakabhisa lufu...

Yolulukwalo lunokwelela kuba lumwe lunopikisa mumakwalo, asi atoba imo,
nokuti ma Kristo manji banolamba ndumela yeyi inotikana zwayinotondeja.
Kusofa akutoba kokudenga chete; ndikwangweno. Akale chinangwa
chipopachena: Kristo wakabhisa lufu.

Mubushe bwedu, Iufu Iwakabhiswa. Ibala ndilyo katargéd muchi Giriki,
zwunoleba kuti aluchinolinanshingo, Iwabelova, apana zwalumuta, akale
alujimushinga. Hallelujah! Lufu Iwabhiswa simba lyalo nobutongi.
Alutokwelela kushinga, kubanonshingo, kana kushinga mubupenyu bwama
Kristo. Azwutovumilwa!

Kweja kukwenda muchimunhiko chechokomende vyeli. Yeya munayizwo
kuswika zwababhazu Ilyozwawunoziba, zuzo zwusinochengelelwa.
Ngazwushandule mayeyelo awo, kulebeleka, akale nokudabila kutya,
namalwaiji nokumiswa. Kristo ajakalinga lufu. Wakapalaja. Awutobulayika.

&/ MUNAMATO WANASI

Tate, ndinoboka nonshingo wakapejwa wa Kristo. Ndinoboka kuti lufu
lwakabhiswa, Iwakashobwa kuti aluchinesimba, akale lwakampangwa
lusichinoshinga bubupenyu bwangu. Tani kuti chitondejelo yechi chigale
chimile mumpepo wangu.

lﬁ‘ INDEBAMBELI YOKULEBA

Mulawu woMpepo wobupenyu umulalama akale umushinga mubupenyu
bwangu. Lufu alunemvumo pezhulu pangu. Ndinojima wose nshingo
wolufu! Lufu, ndakutata!

p

MUVULO, MBUJANA 14 ’

i

ISHE BACHANYAMUKA

Izaya 28:21 (NAMBYA)
Koga Ishe bachanyamuka soku Dunu Perazim...

Kana Mwali banyamuka, zwose zwunu zwunoshanduka. Mumakwalo wose,
kunyamuka Kwabo chitondejelo chokuta kwenshalujo. Kana Banyamuka,
mutongo unobhiswa, ishe jinodilwa, akale zwakabeboneka zwukapatila
zwunotanga kukwenda. Unotanga kunyamuka kana kujilwa kusichinondila
mbeli. Banonyamuka kushinga bemilila banhu babo, kuti bewane she kutila
kuti lukujo Lwabo luboneke mubupenyu bwabo.

Mudunhu lye Perazim, Ishe bakamilika pakalepo akale ndokupubula
samapopopo. lzaya unoshoba kuti “mishingo lye inochenamisa,” chinu
chisakabakalingililwa chakavundula bwose. Yopo Mwali bemumilika,
Zwanota zwuchakuchenamisa. Azwutobeta sofana azwutoboneka kana
mbichana mbichana, zwuchabelimushe, zwusinolambika, akale nonshaji
uliwo.

Wose umbengi wokubhudilila kuko, kungaba kumanikijwa kwendalama,
bulwaji bumubalisa, kana mikoba ilovalika, kulamba mumpepo, kana
kungogala  zwujilwa, zwumunangwa. Chakakulwisa  muchinyalalile
chichambwela noluzha. Apana chingama munzila lye.

%/’ MUNAMATO WANASI
Tate, ndinoboka nokunyamuka pendawu yangu. Itani kuti chose chimile
chilwisana nokupoleswa kwangu, ndalama, nemishingo zwumbwele pasi
pesimba Lyenu. Itani kuti yeli libezhuba mishingo Yenu inochenamisa
indipwanyile.

W INDEBAMBELI YOKULEBA

Ishe bandinyamukila! Zwabendilambila zwumuwa. Kwose kujilwa,

kubwilulula kusiliko, akale nezwunopikisa zwulobwata zwumutongwa.
Mishingo lye inochenamisa imukwenda!

BWABILI, MBUJANA 15

Indalama ye Ndebo Mbuya

Mako 16:15 (NAMBYA)
Koga wakati kwabali, Indani munyika jose, munobhawunula imbebo mbuyq
kuchibumbwa

Zwungakuchenamisa kuziba kuti ma Kristo manji, kojoba bekazwalwa
bupya, abajanu bawa iNdebo Mbuya. Indebo iMbuya (euagellion) indebo
jipo belyo pabhodo bokuba chokomende. Bakulu naba Kazwaji, kana jisili
ndebo iMbuya, atobe nyaya mbhodo.

Indebo imbuya yakatilwa kubhawunula kwose, kusili kubanhu chete, asi
kuchibumbwa chose.” Wakajiba lini kubhawunula kubhizimusi iyo? Ungaba
ulayija nsondo jose, asi wanu wabhawunula kubenki akawunti iyo na?

Ita nasi utale kutanga kana kubwilulula indebo iMbuya yokubhawunula
kulayija. Bhawunula kuzwubumbwa zwose, chose chinu chakabumbwa.
Indebo iMbuya kwose!

%/’ MUNAMATO WANASI
Tate, ndibhancheni kubhawunula indebo mbuya yeyi nechibindi
nokusomiswa. Lekani zwupo, kuwanda, akale nokubuza zwushinge
kundilambeli kweWhi lyenu kupindila mubupenyu bwangu, kutila lukujo
Lwenu. Amen.
INDEBAMBELI YOKULEBA

Ndilayila nokuleba: ndalama imundipota. Anditoshayiwa ndalama gole
yelino. Benki akawunti, ndalama kuva munyika jose jimutobana kuzha
kunami! Bhizimisi, imupopoma kupinda ntolo nakalonga kasinopela
banotenga! Ndalama umipamijila mulukujo Ilwa Mwali. Ndinolebeleka

ajangu: iNdebo iMbuya kunawi

IBILILA KUPAMIJA

Mateu 6:33 (NAMBYA)
Koga pota tangwa bushe bwa Mwali, nokululama kukwe; akale zwose
yozwu zwunu zwuchakutobela.

Banhu balozibilila banenzila. Banolonga izhuba lyabo likakongela yozwo
zwabanoda. Banoyeya nalo, kulitalila, kulitobeleja, akale banozwipila nayilo.
Banhu balozibilila banenzila. Banobamba zhuba lyabo nekakongela
zwabanolakamila. Banoyeya nazwo, kuzwugayila, banozwutobelela, akale
banozwupila. Jesu wakashingisa chibonelo yechi pakati pota tangwa bushe.
“Shaka” (epizéted) zwuleba kupyanga kana kulakamila nokukosha; chilemela
chinolamba kulambwa.

Yeya kana kupyanga kuko Mwali kunyamula chimo chokulingilila. Kana
umwe akakweja matilo awo, unoyeya chini, butali, akale ushingisa nshaji,
bangapeja kuti “ulozibilila” kuzwunu zwa Mwali?

Yopo Mwali zwanoda zwukaba zwulokosha, zwawunoda zwunopamijwa
pesina kushupeka kana kunyala kuko. Siya bunhu bobupitipiti. Zwupile wi
mubuzhele  kuchinangwa chiche. Yoku ndiko kuzibilla Mwali
kwangabhanche.

%/’ MUNAMATO WANASI
Tate, bambani bupya zwido zwangu nokulayija bupya kulingisisa kwangu.
Ndilayijeni ndikupoteni neshungu, nokukukoshesa, akale nokuzwipila.
Pwanyani chose chido chilolashika musikochibwiliza nenzhala yobushe
bwenu nokululama kwenu.

W INDEBAMBELI YOKULEBA

Bupenyu bwangu bulotalwa nokulingisisa  kutobeleja  Mwali.
Ndinolakamila bupo Bubwe. Ndinozwupa mubuzhele kuchinangwa chiche.
Ndilozibilila mubushe; zwose zwandinoda zwapamijwa, nokuwanda
kulobimbiswa!

7

Mateu 2:20 (NAMBYA)
...Nokuti bakafa bakabeda bupenyu bomwana ntete.

Chinangwa chinokoka kupikisana. Jesu esanu alebeleka iwhi kana kushinga
chichenamiso, umbengi wakabakamaka Bupenyu Bubwe. Kupikiswa
kunotanga kuboneka kuchiko kana lyamangwana lilipo. Kudabila kwa Mwali
akujakabeli kunangana naye pokutanga asi kuzwuchengeta: tizha!

Lukwalo lunotitondeja kuti kutizha kungaba nzila yokudimbwa. Mumba
mwa Potifa, Josefa wakatizha bulema kuchengeta buchena. Davida
wakatizha kuna Sawulo kuchengeta lishobwo. Pawulo wakabhulujwa
muchitundu kutizha ingozi akalalama kuti ebhawunule limwe zhuba.

Josefa indume wa Mariya, wakabujwa kuti betizhe kuchengeta bupenyu
bomwana. Asi panoswika unshaji yopo Mwali banoleba “bakafa babepota
bupenyu bwenu.” Igole linochincha, akale umbengi wakabakutatamisa ntolo
ndiye ngweno umutatamilwa. Mwali wengilozi jamasoja unokulwanila. Ma
kutizha undembeli. Ngweno unshaji wombengi kulabuka!

%/’ MUNAMATO WANASI

Tate, ndinoboka nokutabilila bupenyu bwangu nelyamangwana lyangu
ndipinda mugole lyokupikiswa. Ndipeni luzibo ndizibe nshaji wokutizha
nobuchenijeli bokuziba kundila mbeli. Ndinoboka nokundilwa nokubolesa
chose chinolwisa kushobwa kwangu.

lﬁ‘ INDEBAMBELI YOKULEBA

Ndinolayila nokuleba: wose umbengi welyamangwana lyangu unolebwa
achinesimba. Mwali banondinyamula noluboko Lwabo lulolulama!

p

BWASHANU, MBUJANA 18

BULONGWA BWAMAFUTA

Jimbo 133:2 (NAMBYA)
Anofanana namafuta alokosha pezhulu ponsholo, anokunga nokundevu,
nendevu ja Aroni: akenda pasi kungubo jije.

Jimwe hobe jinodwaya jitanisa kalonga, asi kunotola isimba nji nokukunga
nevula. Zwose zwunokoma, kubhudilila kunobatiyila, isimba linonwiwa,
akale kulamba kunogala kulipo. Chimo chobupenyu chinofanana kana
peshayikwa kulemekeja. Kunota sokukweja kushotoka pasi yopo ulimile
nonsholo.

Luponcho lunopamija kutejemuka yopo panokukweshana; unota zwunji
nesimba shoma. Kukadalo, Mwali bakapanga luponcho kunzila ilokosha:
lunotangila munsholo lusikokunga ludelela pasi.

Pawunoziba akale nokupa kulemekeja kunabo Mwali bakabiga pezhulu
papo, unoma palipo kuti utambule mafuta. Luponcho Iwawunolemekeja
luponcho Iwawunokoka.

&/ MUNAMATO WANASI

Tate, mdinoboka namakwendelo amwakamisa okukunga kwoluponcho
Lwenu. Ndibhancheni kubona akale nokupa bulemu chipiwo
chamwakabiga kunabamwe akale nokulemekeja yecho chipiwo.

W INDEBAMBELI YOKULEBA

Ndibokwenda mubulongwa buloshambijika nokulemekeja. Pandinobona
nokupa bulemu yabo Mwali balobiga pezhulu pangu, mafuta anokunga
ekasupuka mubupenyu bwangu. Ndinotambula zwose Iluponcho
zwalunopa, mu Zina lya Jesu.

/7

ISHE JISINOLAMBIKA

Izaya 60:2 (NAMBYA)
...Asi Ishe bachanyamuka panawi, akale lukujo lulwe luchaboneka pezhulu
papo.

Yeya ukwenda mungumba akale chimo kova chichincha. Kuzuwa kunoma.
Misholo inochibilika. Banhu banonyeya, “Ndiyani yondiya?” Awujanu
walebeleka iwhi, koga chimomunawi chinolayila nzebe. Banhu
banokuzhulila indawu; banokupa zwubhula zwabo, kusikuti banoziba izina
lilyo, asi nokuda kwobupo bwawulonyamula.

Ndizo  zwunotiwabneshe.  Jinokupambula  pesinodiwa  kuzibisana.
Panaluponcho lunochenamisa mubupenyu bubo lunochincha kuti jingumba
jikudabile. Ntolo awujakabelingwa kana kushotokwa. Gole yelino,
azwuchinotikana.

Awutongwina chete mujingumba; ichajilayila. Uchapiwa myenya isakabeli
pawunoboneka. Banhu banozha kunawi besinoziba kuti ini. Usizwubhuze.
Usizwuzanise. Usikombelele. Wakabigilwa zwakalezu.

&/ MUNAMATO WANASI

Tate, ndinoboka lukujo lugele panami. Ingumba yose yandinongwina
idabile kubupo bwandilo nyamula. Ishe ngajizhule mikoba indite ndizibe
ndisabujwa.

W INDEBAMBELI YOKULEBA
Ndilonyamula ishe jisinolambika. = Nomukuwilijila, ndinoboneka.

Anditolabukisa; ndinolayila. Lukujo Iwa Mwali lunoboneka panami, akale
mafuta anochenamisa anolebeleka kwose kwandinonda.

NSONDO, MBUJANA 20

PAZHE PENYIKA YEYI

Johane 17:14 (NAMBYA)
...Atoba benyika yeyi, sezwo Nami ndisili wenyika yeyi.

Banhu banochenamiswa nokubayipo kwama UFO( zwunu zwunopululuka
zwusinozibikana) nokuti zwunoswika zwushinge nemilawu isinokwenelana
neyatinoziba. Zwunokwenda zwulosiyana, zwunoswika usakayeyela, kova
zwusiya balingisisa besina bupandululi.

Matilo yaya akatobela Jesu. Pakapolesa banolwala nokuta zwuchenamiso,
banhu bakati abajanu babona zwunu zwakadalo. Mishingo iye ayijakatobela
nzila jinozibikana. Jakapeli jopazhe penyika yeyi.

Mulawu unofanana unota panawi. Inzila yawunota bhizimusi ichaboneka
nechichenamiso. Inzila yawunopanga nayo ndalama ayitobekwelana
nechimo kwawakava. Inzila batengi yabachakupota nayo, mikoba
ichazhulika, akale zwupo zwuchezha kunawi zwuchata bamwe beme
besikoti, “atijanu tabona zwutikana nenzila yeyi.” Ulonyamula bumwe
bulongwa, zwumwe zwokutengesa, imwe nzila yokuzwala michelo.
Upopzhe penyika yeyi!

%/’ MUNAMATO WANASI
Tate, Tani mishingo yangu, zwupo, nokubhudilila kushinge kupinda kunzila
jonhu, kutila kuti lukujo Lwenu alujilopambanisa mubupenyu bwangu.
Ndinotambula chipiwo kuti ndishinge kuva kuneyimwe nyika nokuzwala
michelo inopandululwa naMwi chete.

u‘ INDEBAMBELI YOKULEBA

Ndinoshingila kuva kubulongwa bupopezhulu. Michelo yangu inosumikila
kuti anditoba wenyika yeyi. Zwose zwobupenyu bwangu zwupopezhulu
panezwose!

Luka 5:4 (NAMBYA)
...Poselani panomila, akale mubhuluje tuzamba twenu kuti mubhate.

| googol ndi 1 itobelwa namazelo zana. Googolplex ndi 1 etobelwa ne
googol ma zelo. Kuseli kwozo, balayijwa besamu banoshinga namanamba
manji abanoleba beshingisa mawhi esamu. Inamba ihulwana kasa
yatimulebeleka ndipopatinopelela.

Tinendangalilo ja Kristo, indangalilo jisinoziba kutalilwa. Nozwo, inamba
nukutuku jingawikana jilimushe, Mwali ajakalayija banhu babe kuti beyeye
zwishoma. Jesu wakabuja Pita kuti eposele kunomila, pasili pasinomila,
koga zwakabhuda zwakabefwashuka kuswika bechigaba chokujeluka.

Usitye namba ihulwana. Zwubuje kuti $10, 000 inchinchi. Kuti $2,000,000
indalama yokulya masikati. Kuti $1,000,000,000 indalama ipopasi
yandinowana. Shingisa kudimbwa kuva pawuli uposele muvula inomila.
Usileke kuswika wada kupanga izinakubhawunula kuti ulobhudilila chini.

&/ MUNAMATO WANASI

Tate, kubusani mubono wangu akale mutate kwose kutya kulobhatilila kuti
ndinyamuke. Ndilayijeni kuyeya zwukulwana akale kusibe kutuka simba
lyenu lindibhudililise.

lﬁ‘ INDEBAMBELI YOKULEBA

Ndichaleba  zwulabo  zwunotondeja  bukulwana bwa  Mwali
wandinonamata. Yeli igole lyangu kuposela panomila; Mwali banozhaja
tuzamba twangu kuswikila twajeluka.

p

BWARBILI, MBUJANA 22

IMAIC.

Goodes
BUPENYU BUNOCHENAMISA

Luka 2:26 (NAMBYA)
Akale zwakatondejwa kunayiye no Mpepo Nchena, kuti atokwelela
kubona kufu, kuzhe kokuti ebone Ishe Kristo.

Unabupenyu bunofanana Mwali bwananabo; ichokomende changweno.
John 3:16 inoleba kuti yoyo unodimbwa muna Kristo atokwelela kupalala
asi ebenobupenyu businopela. Chibumbwa chipya muna Kristo
achitokwelela pasi pobulingilili bolufu. Unokwelela kuba ne z6é, bupenyu
Mwali bwananabo, ngweno.

Simiyoni wakatambula chitondejelo kuva ku Mpepo uNchena kuti atobona
kufu kuswika abona Messiah. Koga unachitondejelo kupinda Siniyoni:
umpepo unopa bupenyu ngweno umo munawi. BaRoma inotibuja kuti yoyo
Mpepo wakamusa Kristo kuva kubafi uchamusilija mubili yenu, undilambeli
upa bupenyu, kusima, akale nokumuswa kwemibili yenu.

Peja mundangalilo jijo kuti awutofa. Shaluja. Dimbwa. Zwubuje,
“Ndichalalama akale ndilimbuya yopo Ishe pabanobuya.” Lalama!

&/ MUNAMATO WANASI

Tate, ndinoboka bupenyu Bwenu munami. Nasi ndinopa zwuto zwangu
kubupenyu bompepo kutila kuti ndinone bupenyu businopela
buliponshingo munami ngweno.

W INDEBAMBELI YOKULEBA

Ndinabupenyu bwa Mwali munami. Anditofa. Ndinolayila nokuleba kuti
ndichalalama akale ndilimpenyu yopo Ishe pabachabuya.

BWATATU, MBUJANA 23

IDABILIJO LYOBUPENYU

2 BaKorinte 9:7 (NAMBYA)

Tani kuti umwe nomwe epe sozwabona mundangalilo iye akale zwawa
mumwoyo... nokuti Mwali..(..atoda kusiya kana kuta pesina) umpi
ulosupuka (unoshantilwa, “unowa eda kuta”) [unamwoyo umomukupa].

Banhu banotenga inshuwarensi kuti bepe dabilijo, bulongwa, kana kulindila
banodiwa babachasiya mushule. Asi MuBushe, pana umwe nshobo we
insuwarensi, umwempela unokuchengeta. Kana ulimpi unodisisa, unomusa
mulawu we insuwarensi ya Mwali.

Dokasi wakabeli nukaji mu bhayibhili wakamuswa nokuda kokulamba epa
kukwe. Imbewu iye yakondebelekela kojoba iye ajakabetubula, koga Mwali
bakachengeta bupenyu bompi wabo.

Wana inshuwarensi iyo nokuba umpi Mwali wamupota; usili yoyo unopa
asusumwa, asi yoyo unopa nokushanta, eziba zwumuzhajikija zwido
zwomwoyo wa Mwali.

&/ MUNAMATO WANASI

Tate, ndinomubokani nechipiwo chokudabila kushoba Kwenu kupa
ndilabuka nokuda. Tani lushanto Ilwangu lukulwana kube kumunakilija
munayizo zwose zwandinota.

lﬁ‘ INDEBAMBELI YOKULEBA
Ndimpi wa Mwali ulosupuka, unoda kupa! Pandinopa, ndinowana inzila

yokutabililwa kwa Mwali pezhulu pobupenyu bwangu, kupola, imhuli,
akale nelyamangwana. Amen.

BWACHINA, MBUJANA 24

MISHINGO INOCHENAMISA, NSINGO
UNOTYISA

Johane 10:34 (NAMBYA)
Jesu wakabashandula, azwujilokwalwa na mumilawu yenu, ndakati
mubamwali?

Takabumbwa muchimo namashingilo a Mwali. Zwunoleba kuti atitofanana
nokuba kukwe chete, asi nenzila Yanoshinga nayo. Izaya unotibuja kuti Ishe
banota mishingo yabo inochenamisa akale mishingo inotyisa. Kana
mishingo ya Mwali ichenamisa nokutyisa, sabobakabumba kuchimo Chiche,
yedu inokwelela kubalo.
Kuwana mipepo kuyilungisila kubhuda munyika yeyi unshingo
unochenamisa. Kulongela bupenyu businopela koga inyika imulabukisa
nshaji unshingo unotyisa yoyo. Kubyala mu Bushe kutila kuti jinyika
jiwanwe nezhuba unshingo unochenamisa yoyo.
Ulonyamula lopa lya Mwali unenzila jinopambanisa zwulojayeleka akale
elamba kukwejaniswa. Yopo kuwilila kuko kulingika kusinowisisika, kana
yopo unshingo uwo uwikana wabhuda munzila wabamunyika, yeya kuti
ndimo mwawuli. Wakabumbilwa mishingo isinopandululika kana pesina
Mwali.

%/’ MUNAMATO WANASI
Tate, ndisupuleni kuva mukujayelela kokuvuma, mundisimiseni kuti
ndinyamule mishingo yenu inopambanisa zwulozibiliiwa nokulamba
nkwejaniso. Ngandibe unsumili ulolulama, kuti mumuta mishingo yenu
inochenamisa kupindila munami.

lﬁ‘ INDEBAMBELI YOKULEBA

Ndinelopa lya Mwali. Ndinota mishingo inochenamisa nonshingo unotyisa
nechibindi. Ndinobuza banhu nenzila inotyisa!

BWASHANU, MBUJANA 25

DAILY

KUTINDA ZWOMUNYIKA

MarBaFilipi 3:20 (NAMBYA)
Koga [tilosiyana, nokuti] bugalo bwedu buko kudenga...

Chibumbwa chinopinda chomunyika chinowisisika kuti chibumbwa
chipopazhe penyika: chibumbwa chimomuchimo chinotyisa kuva
kuneyimwe nyika. Ma kristo angalebwa sechibumbwa yecho. Tibezi
munyika yeyi, bagali bokudenga bagele nabo batilokwelela kusenga kuna
Kristo.

Nokudalo tiligele munyika yokuvakaja, ungalayijwa lulimi nokulemekeja
milawu yabo, asi kubimbika kunosala nenyika yawunobhuda. Mabonelo,
inshalujo, nengalilo jokuzibikana jinobhuda kwakaleko. Ungalingika
sabamwe bose, asi mulosiyana. Malebelekelo, zwawunokoshesa, akale
madabililo zwunotindeja kwawunobhuda kwechokomende.

Magamba mukudimbwa bakabezibikana belibezi penyika. Mupositoli Pita
unotiziba tilibezi banobhuda kuseli. Inyika unshingo, atobakwawunobhuda.
Ugele chete yomuno. Denga unsha uwo wechokomende; penyika
ulovakaja.

&/ MUNAMATO WANASI

Tate, chengetani mwoyo wangu kuti usibhatwe nenzila jenyika yeyi. Itani
bupenyu bwangu buboneke zwamushe utondeja bulalami bwoku Denga
yoko kwandinobhuda akale na Mwali wandinomilila.

u‘ INDEBAMBELI YOKULEBA
Ndingali woku Denga. Ndinoma na Kristo ega. Ndilonyamula bugali boku

Denga akale ndichazhajikija nshingo wangu wopasi ndisalashikilwa bunhu
bwangu businopela. Ndimomunyika, asi anditoba wayo, mu Zina lya Jesu.

MAFUTA MACHENA

Umbhawunuli 10:1 (NAMBYA)
Inuzi jilofa jinonuwisa akale jipambanisa kunuwilila kwamafuta...

Umbili wonhu unogala ubhisa nokutambula isimba. Ndisu banosenga
nokutambula, tishinga kasa sama eriya anolalama. Ndizwo lukwalo lupa
mulayilo upopachena pakati pokubhatana kwenya nompepo. Yopo maboko
ebigwa, luponcho lunokwenda, lukangaba Iwa Mwali kana pe.

Nokuti kusenga kunotikana, buchenjeli bunodikana. Bhayibhili alitoleba kuti
tisiye luponcho Iwose; linoleba kuti tisivumile nshaji wose. Kunokwelela
kuba nokuvumilana nokwalunobhuda. Sakalonga, mafuta anokunga kuva
kunsholo ebhuluka  pasi. Kana unsholo ulineshambwa, kwose pasi
zwulopambanisika; akale akutojilwa kuswibhisa yozwo zwakabeli
zwuchena.

Chose chinamisholo inopinda umwempela chinobulaya. Kukangayijika
mumpepo kunozha mukutambula kuva mumawhi manji. Mwali unotuma
iwhi limwempela , unsholo umwempela, kwazwunobhuda kumwempela
kunokunga mafuta awo. Mugole yelino lyamafuta anochenamisa, ziba kuti
ngani maboko, mawhi, nompepo kwawunotambula. Tabilila mafuta awo.

&/ MUNAMATO WANASI

Tate, ndipeni buchenjeli kuziba iwhi lyamwatuma lyangu kutila kuti
nditambule chete zwunobhuda kuna Mwi.

W INDEBAMBELI YOKULEBA

Mafuta angu machena. Ndinotambula kuva kuchilongo Mwali chakandipa.
Ndinolayila nokuleba apatobelina nuzi mumafuta angu.

CHIZIBISO CHEJOGWE

Izaya 10:27 (NAMBYA)
...Akale ijogwe lichabulayiwa nokuda kwolu poncho.

Banji bakalayijwa kuti yolu lukwalo luponcho lunodumula ijogwe kana
lwabigwa ponhu. Yozwu zwunobwiliza pasi bulemu bwe mbalo. Luponcho
lumulebelekwa yopa alutomusilijwa; lunesimba kuta kuti jogwe lisikugume.

Yeya musiyano pakati pokubakulula nokutabilila. Ungada kuti jogwe libigwe
panawi kova livunwa, kana unobeda kusoba ne jogwe? Mufananijo
unokwendelana mukupoleswa nokupola kuloshambijika. Kupoleswa
kunobwiliza yozwo zwabulayiwa nelwaji, asi bupenyu buloshambijika
bunotabilila malwaji kuti ebhatilile pokutanga. Chimwe chibhodo akale
chimwe chipopezhulu.

Yopo luponcho lulipo akale lushinga, kudyamijilwa akutogala, kutalilwa
akutozwusungilila, bulemu abutozwubhatilija . Yaya mafuta anochenamosa
anopanga chimo yopo majogwe atolalama. Unshaji panokweja kubhatilila
anopwanywa.

&/ MUNAMATO WANASI

Tate, ndinoboka nokubaka bugalo bulokongela bupenyu bwangu yopo
kudyamijilwa, kutalilwa, akale bulemu abutonyetutukwa kana kubuya.
Luponcho yolu nggaluzunde muzwugaba zwose zwobupenyu bwangu.

lﬁ‘ INDEBAMBELI YOKULEBA

Ndijogwe lisinongwinika. Noluponcho lunochenamisa yolu,apana bulemu,
kutalilwa, kana kudyamijilwa kuzwubhatilija panami mu Zina lya Jesu.

MUVULO, MBUJANA 28

DAILY

KUZUNDA KUSINE DUKUTA

Joshuwa 10:11 (NAMBYA)

Akale kwakapinda nshaji... kuti Ishe bakaposa pasi mabwe makulwana
kuva kudenga pezhulu pabo... akale bakabeli banji bakafa nechivula
mabwe kupinda yabo bakabulayiwa nabana ba izirayeli ne gwalabaza.

Lukwalo Iwanasi lunokwala ihondo yopo babengi banji bakabulayiwa
nechivula mabwe chakatumwa na Mwali kupinda magwalabaza e izirayeli.
Mabhudila atoba nshandulo yabanhulume banaluzibo, kana kusima, asi
kungwinila kuloshambijika.

Pana nshaji yopo Mwali atobeda kupesimba lyokulwana. Unoda kuzibikane
kuti iye womene wangwinila muhondo sesoja. Unshingo wechibumbwa
unotyisa. Gole vyelino, Mwali unoda kuti kubepachena kuti kuzunda
akutowanikwa nesimba lyedu. lhondo ayichinopiwa; Mwali umukulwanils
iye nokukwe kutila kusibe nenyama inozwupa.

Mugole yelino, usipime kuzunda nokuti washingise simba lilichini. Yebela
luboko Iwa Mwali luta zwalunokwelela kuta munzila isinosoleka kuti Ndiye
ega wswana nshandulo.

&/ MUNAMATO WANASI

Tate, ndinoboka nokundilwanila akale nokuwana kuzunda kwangu. Itani
kuti inshandulo isumikije kuti lwabeli luboko Iwenu loga.

lﬁ‘ INDEBAMBELI YOKULEBA

Mwali iye womene unondilwanila, akale kuzunda akutolambika. Babengi
bangu bachabengana boga boga. Ndichasumikila!

BABENGI BALONYALALA

Zwichimbe 16:7 (NAMBYA)
Yopo inzila jonhu jashantisa Ishe, unota nababengi kuba mulunyalalo
nayiye.

Mugole vyelino lyamafuta anochenamisa, Mwali bakakupa linyalalo
bababengi babo kupindila mukutyisijwa. Apana kulebelekelana kunodikana.
Mwali bamupeja inyaya usanu waswika. Kunanga sokumilila ihondo
yantolo, unowana chete kuti intongi watonga kubhazu lilyo makumbo awo
asanu aguma ponkoba wengumba yokutongela. Awutongwina kunolwisa
asi kunotola.

Kwenda muchibimbo mugole yelino uziba kuti Mwali benda kale mbeli
kuko akale wakungubula inzila ito ukwene mulunyalalo. Shanta uziba kuti
babengi babo bachaba bakwayina babo gole yelino. Atoba kuti banokuda
kana kuti myoyo yabo yakashanduka, asi nokuti banokutya. Yabo
bakabekupikisa bachabwilila mushule, nokuti bachaziba kuti kupikisana
nawi kunembhadalo. Hallelujah!

&/ MUNAMATO WANASI
Tate, ndinoboka nokulwisana nabo banolwisana nami. Nokuda Kwenu,
ndichakwenda mulunyalalo.

lﬁ‘ INDEBAMBELI YOKULEBA

Wose umbengi uchateketa pakubona mi, pakuleba bo chete izina lyangu.
Apatobechina kulamba, nokuti Mwali bananami. Madili amuzha. Indalama
imuzha. Apana unhu uchalwisana nami!

CHINOBHISA KUFINYAMA

Matangilo 18:14 (NAMBYA)
Kungaba chinu chinolema kuna She?...

Bhayibhili linotibuja na Sara wakabeli namakole makumi mashanu anegumi
nobushanu(65) yopo bana ba Faro bakondinga bakati, “mamma miyo!"65!
Nshaji, makole,akale ne bhayoloji azwujakabeli nesimba kujima chimo
chiche. Kufinyama akujakabelipo.

Tingatini na Esita? Kupindila munshaji, wakabeli namakole makumi
mashanu namakumi mana anabushanu(95) kuswika kuzana negumi
linabushanu(115) okukubuka pakabuzwa munzi watezi Ahasuerus. Koga
bhayibhili linoleba wakagundujana nabasichana batukutuku akazunda!
Unchembela Esita wakakwendesa chipo chiche, kova tezi beti, “ndiye yoyu
wandimuda.”

Usipambanise nokuyeya kuti ndimulebeleka kubanukaji boga yopa.
Ndimulebeleka kunamwi kuti “kufinyama” penyama, mukuwa, akale
mundalama azwutokubhisa munozwo Mwali zwamuta gole yelino.
Kufinyama  kwantolo  akutokuzunila. ~ Zwunoboneka  zwakabola
zwuchasiyana nezwimwe. Zwabekubhisa azwutolingwa. Ishe bamuta
mishingo Yabo inochenamisa!

&/ MUNAMATO WANASI

Tate, ndinoboka kuta yozwo zwamunokwanisa. Tani kuti lose lubala
lwokujilwa, kugalisa, nokubhiswa zwujimwe nemishingo Yenu
inochenamisa mubupenyu bwangu.

u‘ INDEBAMBELI YOKULEBA
Kujilwa kwapela! Nshaji wangu wawanikwa, akale kwose kufinyama

kwantolo  kwabhiswa. Zwakandibhisa zwabwilizwa nemishingo
inochenamisa ya Mwali. Hallelujah!

IYO YAMAZHUBA WOSE

Indebo Imbuya yamazhuba wose inoshantilwa kubuza makwalo alozwupila
akabumbilwa bachinokubuka akale nabacheche, epelekeja iyo yomene
yokuzwupila.Likwalo lumwempela linobuza indebambeli yeWhi liva mumwoyo
mwa Ndebambeli Uebert Angel, lipakulwa munzila inolebeleka muzwugaba
zwose zwobupenyu akale ishanganisa jose imhuli.

Yaya makwalo okuzwupila akashanganiswa pamwempela nokunanzelela kuti ete
iWhi lya Mwali lizhe lilibhenyu akale liloba, libhancha banobala kukubuka
mukudimbwa, kuwisisa akale nokukubuka mumpepo. Unshingo wedu
ngiwokubona kuti ichokomende cha Mwali chinoswika mumwoyo yamabazu
wose, ikutayija kunhika mukukwenda naye mazhuba wose.

LUKWALO
LWABACHINOKUBUKA

Inonhika nomubond  unesimba
INOsiMisa banhu batukutuku
kukwendisa chimo chobupenyu
nobuchenjevu akale nesimba.

LUKWALO LWABACHECHE
Nobumbilwa kubuza indangallo
jobuwalo bwokudimbwa, ludo, akale
nechibimbiso cha Mwali  munzila
bulosima na Mwal akale ibuza
bhayibhili kuti Balame.

Zhuba limwempela, unotambula IWhi lye Ndebambeli lye zhuba llokwalwa na
Ndebambeli Uebert Angelindebo Hoshambijika kusimisa makwendelo awo na Mwali
nokukutungamila mukuldlama ne Whi lilye. Inzila inesimba kuti mhuli ikubuke
pamwempela mukudimbwa akale inhike mukuwisisa ichokomende cha Mwali.

— 00
Tanga kuwa inshanduko ye simba lye Ndebo Imbuya yamazhuba %
wose, butungamilili bwe ndebambeli bwakabumbilwa k 2 @
akale kukutayija induji

ISHE WEDU
JESUKRISTO

IShe wedu Jesu Kristo ibwe lyokudimbwa kwama kristo, Bupenyu Bubwe
akale nozwulayijo zwakabhata nesimba lwendo lwengano. IShe bedu Jesu
Kristo banozibikana neshe jisinokwejaniswa, buchenjevu, akale
nezwichenamiso 2zwakatiwa Zwakata. Indebo iYe yakama muludo,
kulekelela, akale nechibimbiso chobupenyu businopela, epa chibimbo
akale luchijo kunayibo bwose banodimbwa kuna iYe. Musumilo iye yose,
wakakwenda kudumula jose nyika jejudiya, epolesa banolwala, enyalaja
banoyabula, akale elayija nobushe bwa Mwali businopela.

Kutambula Jesu Kristo sa iShe uwo akale unchiji zwunoleba kutambula
zwulayijo akale nokukoka bupo bubwe bunoshandula mubupenyu.
Lwendo lukananga kuzhajikija mumpepo, bukagala mukudimbwa, ludo,
akale nechibimbiso choluchijo.

Kupindila muna She Jesu Kristo, tinowana lusimiso, chibimbo, akale nenzila
yokulunyalalo lusinopela. Kupangwa bazhele, kana kulindila kuchijwa,
kuzwupila kuna Mwali akale nobutali nechinangwa Chiche zwobupenyu
bwedu. Kushanduka kuva kunzila jedu jantolo ushandukila kuna Jesu
Kristo kukumbila lulekelelo kuva kuluchinyo lwedu kuti etipe bupenyu
bupya muna iYe.

Baroma 10:9 (nambya)
“Kana ukalebeleka nondomo uwo kuti Jesu ndi She, akale udimbwe
mumwoyo kuti Mwali bakomusa kuva kubafi, uchachijwa”

Luchijo chipo cha Mwali chamahala kuna su akale tinoba bana babe.
Kuvumwa kusinolambika mu mhuli ya Mwali akale masimba okulalama
bupenyu bokushala akale buzhele chinangwa chokubonesa Mwali
kuchibumbwa chose chiche.

TINOKUKOKA KUTI UTE JESU KRISTO, ISHE WOBUPENYU
BUBO NOKUNAMATA MUNAMATO YOYU;

"IShe Mwali, ndinozha kunamwi mu Zina lya Jesu Kristo. Ndinodimbwa
nomwoyo wangu wose muna Jesu Kristo, Mwananhulumyana wa Mwali
banolalama. Ndinodimbwa wakafila imi akale Mwali bakomusa mubafi.
Ndinodimbwa unolalama nasi. Ndinolebulula nondomo wangu kuti Jesu
Kristo ndi She bobupenyu bwangu kuva nasi. Kupindila muna iYe ne
Zina lilye, ndinabupenyu businopela; ndazwalwa bupya™

“Ndabamwana wa Mwali. Hallelujah!*

Makolokoto!
Ngweno waba mwana wa Mwali.

Ndilabembeli ukubuka nokugala muWhi Lilye, kunamata mazhuba
wose, akale nokuchengeta kudimbwa kuko kusime. Mwali unalwendo
lubuya mbeli lwangu.

Kuti undilembeli ukubuka somu kristo tibhate [E):5
isu: )
UK: +44 3333 448 612 | USA +1 240 781 6942
RSA: +27 51 004 0209 | ZWE +263 773 195 955 [SScan it |
Email: gnd@goodnewsworld.com

IMBALO

YOKUTABILILWA
Uckongeima neskmb s Mk apan chs chiogamdana ramil

IIZAYA 54.

14. Ndilobakwa ndikasima, ndiligele mukululama. Kule nenjabulo,
apana chokutya! Kule nezwunotyisa, akutoswika pelyo!

15. Kana umwe walwana nami, anditoyeya kamwempela kuti Mwali
pakale.

16. Mwali bakabumba umfuli unoposa chibumbwa akale unopanga
chilwaniso chilobumbilwa kubulaya. Wakabumba akale umpalaji.

17. Asi apana chilwaniso chingandikubaja chakabumbwa. Wose
unondipa ndandu uchatatwa sonyepi. Ndinoshingila Mwali nozo
ndizwo yozwu zwandinolingilila kuti Mwali uchabona kuti zwose
zwunoshinga mukubhudilila kwangu.

Ndizwo Mwali zwanoleba akale azwutolamba mu Zina lya Jesu!

Kuti ukubuke somu kristo tibhate yopa: [Of2740)
UK: +44 3333 448 612 | USA +1 240 781 6942 & ¥
RSA: +27 51 004 0209 | ZWE +263 773 195 955 &

MUBONO WEJINYIKA

UNODA INDALAMA YEJINYIKA

IBA NKWAYINA WE NDEBO MBUYA YAMAZHUBA WOSE

Mweji woga woga, bakwayina bedu banozwupila banokobela makwalo e
Ndebo Imbuya yokuzwupila mazhuba wose kubanhu banogala mundawu
jokulelwa, mujintolongo, muzwubhadela, mujingumba  jokulelela,
muzwukolo, mundawu jehulumende, nepmwe ndawu nyka jose.
Takatambula isumikijo jisinobalika jokuchijwa, kupoleswa, kupiwa
kuloshambgika, akale nezwichenamiso zwunji nokuda kokukobela yoku
jnyika jose mahala.

Bhatana nasu akale ube umwe wedu mulukujo wegapo lya Mwali, upa
umwenhu inshanduko yokutangisa kupya, akale nobulingiili bupya
bwamangwana

BHATANA SONKWAY! WE NDEBO IMBUYA YAMAZHUBA El'-_" =

WOSE & 5
UK: +44 3333 448 612 | USA +1 240 781 6942

RSA: +27 51 004 0209 | ZWE +263 773 195 955 [=)s-
Email: gnd@goodnewsworld.com

IWHI LMWEMPELA

BECAUSE THE MESSAGE OF CHRIST KNOWS NO LANGUAGE BARRIER

indebo Imbuya yamazhuba wose imushandula bupenyu pnyka jose
kupindida kushandulwa inda mujindimi jinolebelekwa, kipa mamiliyoni
mwenya woluzibo lunochia wa Jesu Kristo. Kupindila munyika akale
nezwunamato, banhu palipose bamushangana ne Whi lye ndebambeli
akale bebona kushanduka kubupenyu na Mwali kupindila kuzwupila.

INdebo iMbuya yamazhuba wose imudumula zwumiso akale ilebeleka
ikananga mumwoyo yabanhu mundimi jabo. Kuva mujingumba
nomuzwukolo nepnsondo, zwukolo zwopezhulu akale nabatungamili
akale butungamillh bepinyika, imuswika kuzwugaba zwose mukulalama.

Nokunyamula iWhi lyendebambeli lya Ndebambeli Uebent Angel

kupnyika jose akale nendimi jose, INdebo iMbuya yamazhuba wose
imubhancha kuzhapkija uNshingo uNkulwana muchizekulu yechi.

KUTI UBANCHE IWEBMHUSAYITI YEDU

kukubhancha ukubuke akale ulalame muzwugaba zwose zwobupenyu bubo.

Kana umupota kukutayijwa mazhuba wose, zwakatondejelwa zwulonhika,
kana nzila jokugala ukalumatilane Ndebo Imbuya yenyika, zwose zwawumuda
zwunowanika pendawu imwempela pe Indebo Imbuya yamazhuba wose
webhusayiti.

(o}l RGN )
Shangana nasu pa soshali mediya:
@goodnewsdailydevotional

www.goodnewsdailydevotional.com ]]9)11



HUL LSS

LUKWALO 3 | 2026
WENCHENA - IGOTONGA - MBUJI

Indebo Imbuya yokuzwupila mazhuba wose inobhiswa ne Spirit Embassy:
Igubungano lye Ndebo Imbuya, ikobela zwulayijo zwe ndebambeli akale
zwakatondejelwa zwa Ndebambeli Eubert Angel.

llopilwa kuti ipalaje indebo ja Jesu Kristo akale nokupesimba badimbwi
neWhi lya Mwali.

KANA MUDA ZUNJI, MUNAMATO, KANA KUDA KUBA UMWE, BHATA
LUBAZU LOKWAWUNOGALA:

1zina kwawunogala: Victoria Falls

Unhu wokubhata: Gerald m. Tolani Angel
Phone Number: +263 777 600 236
Email: bakazijoe@gmail.com

